
ҚОҒАМДЫҚ - САЯСИ ГАЗЕТІНЕ 2024 ЖЫЛДЫҢ 
І, ІІ ЖАРТЫ ЖЫЛДЫҒЫНА ЖАЗЫЛУ БАСТАЛДЫ

Алдағы 2023-2024 жж. жылыту маусымына дайындық шарала-
рын жүргізу аясында, күз айларында жылу беру кәсіпорындарына 
көмірді жеткізу жұмыстары атқарылады, ол коммуналды-тұрмыстық 
көмірді тасымалдаушы вагондар санының қысқаруына әкеп соғады.

Осыған орай, жылыту маусымында көмірдің жетіспеушілігін және 
әлеуметтік шиеленісті болдырмау мақсатында, Ақсу ауданының 
әкімдігі қатты отынның қажетті мөлшерін көмір тұйықтары мен 
қоймаларынан алдын-ала жаз-күз мезгілінде сатып алу керектігін 
ескертеді.

«АҚСУ АУДАНЫНЫҢ ТҰРҒЫН ҮЙ КОММУНАЛДЫҚ 
ШАРУАШЫЛЫҒЫ, ЖОЛАУШЫЛАР КӨЛІГІ, 

АВТОМОБИЛЬ ЖОЛДАРЫ ЖӘНЕ ТҰРҒЫН ҮЙ 
ИНСПЕКЦИЯСЫ БӨЛІМІ» МЕМЛЕКЕТТІК МЕКЕМЕСІ.

Қыстың қамын 
жазда ойла

Жаңа жылға жаңа жетістіктермен!

Құрметті Ақсулықтар!
Бүкіл еліміздегі сияқты Ақсу 

жеріне де Жаңа 2024 жыл келді. 
Мол үмітке толы бұл жыл құтты 
болсын!

Әрбір жылды шығарып са-
лар тұста өткенді ой елегінен 
өткізіп, жарқын жаңалықтарды, 

өткен сайын шыңдай түсуде. Ел Президенті 
бағдарламалары бойынша ауданда талай 
жұмыс атқарылды. Ол әлі де жалғаса береді.

Ақсулықтар қай салада еңбек істесе де өзі 
және отбасы үшін ғана емес, туған жеріміздің 
өркендеуі үшін еңбек ететіндеріне сенесің. 
Сондықтан аудан тұрғындарының барлығына 
шынайы алғысымды білдіремін.

Құрметті жерлестер! 
Жаңа жыл баршаңызды жаңа бақытқа, 

үлкен арман - мақсаттарға жетелеп, ертеңгі 
күнге сенімдеріңізді еселей түссін. Әр істе 
бастамаларыңыз баянды болсын. Сіздерге 
ашық аспан, берекелі ғұмыр, тек сәттілік пен 
бақыт тілеймін!

Жаңа жыл құтты болсын! Жаңа жылда 
зор жетістіктерге жетейік.

ТЫНЫШБАЕВ Берік Тынышбайұлы,
аудан әкімі.

ерекше оқиғаларды еске аламыз, жылды 
қорытындылап, жаңа жоспарлар жайлы ой-
ланамыз, алдымызға міндеттер қоямыз.

Тарих қойнауына енген жыл айрықша бол-
ды. Президентіміздің сарабдал саясатының 
нәтижесінде еліміз барлық күрделі саяси 
оқиғаларға, жаһандық қаржылық дағдарысқа 
қарамастан қиындықтардан сүрінбей өтіп 
келеді.

Сондықтан өткен жыл ауданымыз үшін 
сәтті жыл болды деуге негіз бар. Жыл 
өткен сайын аудан халқының тұрмыстық 
жағдайы жақсарып келеді. Дала еңбеккерлері 
егіннен мол өнім алып, мал басын арттыру-
да. Халық сенімі бойынша келер Ұлу жылы 
да ылғалды, жайлы болады деген ойдамыз. 
Жер ылғалды болса, өнім мол болары сөзсіз. 
Аудандағы барлық өндіріс, білім, мәдениет, 
денсаулық сақтау, тағы басқа салаларда 
еңбек ететіндер өз шеберліктерін жыл 

Сіздерді аудандық мәслихат және депу-
таттары атынан Жаңа 2024 жылмен шын 
жүректен құттықтаймын! 

«Өткен жылға өкпе жоқ, жаңа жылдан үміт 
көп»,-дейді халқымыз.

Халық арасында «Ескі жылдың қайғы - 
мұңын, өкпе - наздың барлығын сол жылға 
тастап, кіріп келе жатқан Жаңа жылды 
көтеріңкі көңіл - күймен, таза, тың ойлармен 
қарсы алу керек. Әрбір кірген жаңа жылдың 
өзінің дайындап отырған қуанышы, бақыты, 
сыйы болады»,-деген сөз бар.

Құрметті жерлестер, біз де өкпе - назымыз-
ды, өкініш - мұңымызды қиындық сезінген 
сәттерімізді бір сәт естен шығарып, ескі 
жылға қалдырып, Жаңа жыл табалдырығын 
махаббат пен мейіріммен аттайық, «бізді 
алда тек қана қуаныш пен бақыт күтіп тұр» 
деп сенейік. 

Алдағы 2024 жылдың еншісінде де айтулы 

жыл болсын, Ел Президентінің қойған 
міндеттерін орындауда жаңа жетістіктерге 
жетейік. Сіздерге зор денсаулық, әрбір игі 
істер мен жаңа бастамаларыңызға сәттілік 
серік болып, отбасыларыңызға баянды 
бақыт пен бақ - береке келсін!  Жаңа жыл-
да жағымды жаңалықтар мен толағай та-
быс тілеймін! Жаңа Жыл Сіздерді тек оң 
өзгерістерімен, ұмытылмас сәттерімен, 
қызықты кездесулерімен қуантсын. 2024 
жыл, Ұлу жылы әрбір шаңыраққа бақыт, та-
быс, құт – береке, бейбіт өмір, тыныштық 
және мол жақсылықтар алып келсін! 
Еліміз аман, жұртымыз тыныш болсын, 
ауызбіршілігіміз берік болып, жарқын 
болашаққа деген сенім нық болсын!

СҮЛЕЙМЕНОВ Бейбіт Жаңылысұлы,
 аудандық мәслихат 

төрағасы.

оқиғалар мен ауқымды істер мол 
болмақ. 

Осы жылдан жетістіктер күтеміз.
Халықтың әл - ауқатын артты-

рып, экономикамызды дамытуға 
арналған шаралар жалғасын та-
бады. Жаңа 2024 жыл Ақсулықтар 
үшін берекелі әрі нәтижелі 

Әр бала Жаңа жыл мейрамын үмітпен 
қарсы алады, жақсы тілектер күтеді. Сәби 
жүрек пен періште көңілдер есте қаларлықтай 
сыйлықтар мен жақсы лебіздерді аңсайды. 
Ертегідегі кейіпкерлер бейнесіне еніп қиял 
ғажайып әлеміне саяхат жасағандай болады. 
Балалық - шақтың балдай тәтті елесі сонымен 
де мәнді шығар. Сөздің қысқасы бұл мейрам-
ды балалар асыға күтеді.

Жыл сайынғы дәстүр бойынша аудан 
әкімінің қайырымдылық шыршасы болып, 
оған ауданымыздағы дарынды оқушылар 
қатысатын. Ал, биылғы шара әдеттегіден 
ерекше болды десек артық айтпаймыз. 
Қайырымдылық шыршасы Таусамалы 
ауылындағы "Жібек жолы" мейрамханасында 
өтті. 

Біз де осы шараның куәгері болып, 
балғындар қуанышына ортақтасып қайттық.

Шараға аудандағы барлық мектептерден 
шақырылған оқушыларды шырша маңында 
аудан әкімі Тынышбаев Берік Тынышбайұлы 
құттықтап, олардың жақсы білім алып 
болашақта мәңгілік елдің экономикасын 
өркендетуге, мәдениетін марқайтуға айтулы 
үлес қосатын азамат болуларына тілектестік 
білдірді.

Оқушыларға үлгі ретінде өтіп бара жатқан 
жылда әртүрлі жарыстарда, байқауларда 
жетістікке жеткен оқушылардың есімдерін 
мақтанышпен айтып шығып, басқа балаларға 
осындай жетістіктер тіледі. 

Мерекеде қуанышқа кенелген оқушылардың 
аудан басшыларына айтқан алғысынан - ақ  
мейірімнің шуағына шомылған балалардың 
жанарынан болашаққа деген сенім мен үміттің 
ұшқынын аңғардық. 

Жаңа жылдық мерекеде оқушыларға ау-
дан әкімі атынан әртүрлі сыйлықтар салта-
натты түрде табыс етілді. Жасыл шырша 
маңына жиналған оқушылар Аяз ата мен 
Ақшақармен бірге шыршаны айнала би би-
леп, ән шырқады. Осылайша мерекенің соңы 
үлкен ойын-сауыққа ұласты.

Ойын - сауықтың қызықты өтуіне өз 
үлестерін қосқан аудан өнерпаздарына үлкен 
алғыс айтамыз. Әртүрлі ертегі кейіпкерлерінің 
киімдерін киіп, оқушыларға қуаныш сыйлады. 

Тойдың соңы арнайы жайылған мерекелік 
дас тарқанмен жалғасты.   

Осы қайырымдылық шыршасының 
жоғары деңгейде өтуіне себепші болған 
демеушілерге, солардың ішінде мейрамха-
на қожайыны Бекішов Берік Көпжасарұлына 
риза болдық.

Алдағы уақытта да осындай қайырымды 
жандар балаларға қол ұшын беріп 
қуантады деп сенеміз. Ата - аналар, 
балалардың атынан аудан әкімдігіне, 
мәдениет қызметкерлеріне демеушілік 
көрсеткен қайырымды азаматтарға мың да 
бір алғысымызды айтамыз.      

  Ербол СЫМХАНОВ.

Аудан әкімінің қайырымдылық 
шыршасы

Аудан әкімі Берік Тыныш-
баев Ауылшаруашылығы 
қызметкерлерінің күніне 
арналған мерекелік іс - шараға 
қатысып, ауылшаруашылығы 
қызметкерлері мен сала 
ардагерлерін кәсіби 
мерекелерімен құттықтады. 

Аудандық "Молықбай 
Байсақұлы" атындағы 
мәдениет үйінде өткен жиынға 
аудандық мәслихат төрағасы 
Бейбіт Жаңылысұлы, ауылдық 
округ әкімдері, сала маман-
дары, ауылшаруашылығы 
еңбеккерлері қатысты. 

А у ы л ш а р у а ш ы л ы ғ ы 
саласымен айналыса-
тын ауданымыздың жыл 
қорытындысына байланысты 
өткен шарада аудан әкімі Берік 
Тынышбайұлы құттықтау сөз 
сөйлеп,  аудан еңбеккерлерінің 
тынымсыз еңбегінің арқасында 
биылғы жылға жоспарлаған 
егін және мал шаруашылығы 
межелі нәтижелерімізге қол 
жеткізілгенін айтып, жетістіктер 
мен кеткен кемшіліктерге 
кеңінен тоқталды. 

Атап айтқанда, аудан 
экономикасының қозғаушысы 
Ақсу қант зауытының тиімді іске 
қосылуы және оңтайлы жұмыс 
істеуі мақсатында облыс әкімдігі 
тарапынан қаржыландырылды. 
Соның нәтижесінде қант за-
уыты өз жұмысын бастады. 
Қазіргі уақытта кәсіпорын қант 
қызылшасымен қатар қамыс 
қантын өндейді. 

Биылғы жылы ауа - райының 

жоғары, яғни, көп өнім беретін 
130-140 күндік жүгері егу сал-
дарынан өнімнің ылғалдылығы 
жоғары болып, кей шаруалардың 
жинаған өнімдері бүгінде сапа-
сыз болып отыр.

Тиісті аудандық ауыл 
шаруашылығы бөлімінің 
және ауылдық округтегі 
әкімдіктегі ауылшаруашылығы 

ауылшаруашылығы өндірісінің 
озат қызметкерлерін құрметпен 
атап өтті.

Жиында ардагерлер мен 
еңбеккерлердің есімдері «Ақсу 
ауданының Құрмет кітабына» 
енгізілді. Бірқатар азаматтарға 
ҚР Ауылшаруашылығы 
министрлігінің "Құрмет Грамота-
сы", «Кәсіподаққа сіңірген еңбегі 
үшін» төсбелгісі, аудан әкімінің 
«Құрмет Грамотасы» және 
«Алғыс хаттары» табыс етілді.

Атап айтар болсақ, аудан 
әкімінің "Құрмет Грамотасымен" 
Тиштыбаев Мұрат Мәукенұлы, 
Рахимов Еженхан Қосымханұлы 
марапатталса, Қапсаланов 
Қанат Қапсаланұлы, Қырықбаев 
Дәулет Мұхаметкәрімұлы, 
Соколенко Владимир Сер-
геевич, Сейсембаева Құндыз 
Жайлаубекқызы, Сүйеніш 
Елдар Серікұлы, Асылбеков 
Сәметжан Сәметұлы аудан 
әкімінің алғыс хатына ие болды.

Ал, Даутов Сейтмұханбет 
Айтмұханбетұлы Қазақстан 
Р е с п у б л и к а с ы н ы ң 
ауылшаруашылық Министрінің 
"Құрмет Грамотасын" алды. 

Бірқатар азаматтардың есімі 

мамандарының  жұмыстың  дұрыс 
ұйымдастырылмауы, яғни, егін 
егу уақытында қажетті түсіндірме 
жұмыстардың жүргізілмеуі, ауа 
- райы жағдайының ескермелуі 
жоғарыда аталған кемшіліктерге 
әкелді. 

Алдағы уақытта бұндай 
кемшіліктерге жол бермеу қажет. 
Сол бағытта ауылшаруашылығы 

осы мерекеде Ақсу ауданының 
"Құрмет кітабына" енгiзiлді. 
Олар:

1.Биядилов Даулет 
Көшербайұлы - «Даулет-Б» ша-
руа қожалығының төрағасы;

2.Жуанышев Талғат 
Жұмашұлы - «Данияр» шаруа 
қожалығының төрағасы;

3.Тиналиев Аскар Леони-
дович - «Ерхан -Т» шаруа 
қожалығының төрағасы;

4.Бекишев Берик 
Көпжасарұлы - «Көпжасар» 
шаруақожалығының төрағасы;

5.Макашев Төлеген - 
«Қыдырәлі» шаруа қожалығы-
ның төрағасы;

6.Жексебаев Бақытжан 
Смағұлұлы - «Смағұл» шаруа 
қожалығының төрағасы.

Алты адамға кәсіподақ медалі 
табысталды.

1. Абдрахманов Абылай 
Қанатұлы «Абдырахманов» ша-
руа қожалығының төрағасы;

2. Сқақов Қаблақат 
Қызырұлы - «Жасұлан» шаруа 
қожалығының төрағасы;

3. Карипов Асқар 
Айтмұханбетұлы - «Жақсылық» 
шаруа қожалығының 
меңгерушісі;

4. Баймұханов Берікхан 
Уразамбайұлы - «Саят» шаруа 
қожалығының төрағасы;

5. Құсайынов Берік 
Толегенұлы «Кусаинов-Б» ша-
руа қожалығының төрағасы;

6.Нұргелдин Әділмұрат 
Нұрлыжігітұлы - Казводхоз 
мекемесінің басшысы.

Барлық марапат иелеріне 
бағалы сыйлықтар да табыс-
талды.

Мерекелік шара ақсулық 
өнерпаздардың сахналық 
қойылымымен басталып, 
мерекелік концертімен 
жалғасты.

Ербол СЫМХАНОВ.

қолайсыздығына қарамастан,  
қант қызылшасының өнімділігі 
өсті, яғни, орта есеппен гектары-
нан 285 центнер өнім жиналды. 
Жекелеген шаруашылықтарда, 
атап айтқанда, «Көкөзек»,  
«Нұрислам» шаруа 
қожалықтарында қант 
қызылшасының әр гектары-
нан  600-800 центнерге жетті. 
Биыл 21 мың тонна қант 
қызылшасының өнімі жиналды. 
Бұл көрсеткіш өткен жылмен 
салыстырғанда 14 мың тоннаға 
артты,–деп жетістіктерді 
мақтанышпен айтса, биыл ау-
данымызда жүгері дақылы көп 
егілді. Алайда, бірқатар аудан 
шаруалары ауданның ауа-райы 
жағдайын ескермей, ФАО-сы 

мамандары қарқынды жұмыс 
атқаратынына сенім білдіремін 
деп кемшіліктерді де еске сала 
кетті.

Сөз соңында: - Құрметті 
а у ы л ш а р у а ш ы л ы ғ ы 
еңбеккерлері, астық өсірушілер, 
механизаторлар, мал өсірушілер, 
шаруашылық жетекшілері 
мен мамандары, азық - түлік 
және өңдеу өнеркәсібінің 
жұмысшылары, өздеріңіздің 
күнделікті еңбектеріңіздің 
арқасында азық - түлік қауіпсізді-
гін қамтамасыз етіп, халықтың 
әл-ауқатын арттыруға, жалпы 
елдің дамуына зор үлес қосып 
келесіздер. Cіздерге адал да 
маңызды еңбектеріңіз үшін алғыс 
білдіремін,–деп мереке күні 

АУЫЛШАРУАШЫЛЫҒЫ КҮНІ 
ЖЫЛ ҚОРЫТЫНДЫСЫ

«Сыбайлас жемқорлық құқық бұзушылықтар мен қылмыстарды 
алдын алу және болдырмауға бағытталған іс-шаралары туралы» 
дөңгелек үстөл өтті. Ақсу ауданының прокуратурасы, «AMANAT» 
партиясы Ақсу аудандық филиалы, Ақсу ауданының Төтенше 
жағдайлар бөлімінің және №6-ӨСБ жеке құрамы қатысты. Күн 
тәртібінде «Сыбайлас жемқорлық құқық бұзушылықтар мен 
қылмыстарды алдын алу және болдырмауға бағытталған іс-
шаралары туралы» баяндама жасау үшін Ақсу ауданының проку-
рорына сөз берілді. Қолданыстағы заңнамаға сәйкес әкімшілік сы-
байлас жемқорлық құқық бұзушылықтарға мыналар жатады: 

- жеке тұлғалардың заңсыз материалдық сыйақы беруі; - 
мемлекеттік функцияларды орындауға уәкілетті адамның немесе 
оған теңестірілген адамның заңсыз материалдық сыйақы алуы; 

- заңды тұлғалардың заңсыз материалдық сыйақы беруі; 
- мемлекеттік органдар мен жергілікті өзін-өзі басқару 

органдарының заңсыз кәсіпкерлік қызметті жүзеге асыруы және 
заңсыз кіріс алуы; 

- мемлекеттік органдар басшыларының сыбайлас жемқорлыққа 
қарсы іс-қимыл бойынша шаралар қолданбауы; 

- бұрын сыбайлас жемқорлық қылмыс жасаған адамдарды 
жұмысқа қабылдау. 

Құқық бұзушылықтың осы түрлерін жасағаны үшін жүзден алты 
жүз айлық есептік көрсеткішке дейінгі мөлшерде айыппұл түрінде 
әкімшілік жауапкершілік көзделген. Сыбайлас жемқорлық құқық 
бұзушылық жасағаны үшін қылмыстық жауаптылық белгілі бір 
мерзімге құқығынан айыра отырып не белгілі бір лауазымдарды 
атқару немесе белгілі бір қызметпен айналысу құқығынан өмір бойы 
айыра отырып, мүлкін тәркілей отырып, айыппұлдарды, шектеуді 
немесе бас бостандығынан айыруды көздейтінін жеткізді.

Серікхан ЖАКУПОВ,
«AMANAT» партиясы Ақсу аудандық 

филиалының төрағасы.

Аудан әкімдігінің үлкен мәжіліс 
залында сегізінші сайланған 
Ақсу аудандық мәслихатының 
кезекті ХХ сессиясы өтті. 
Сессияға аудан әкімі Берік Ты-
нышбаев, аудандық мәслихат 
төрағасы Бейбіт Сүлейменов 
және мәслихат депутатта-
ры мен мекеме басшылары, 
ауылдық округ әкімдері қатысты. 
Сессияның күн тәртібіндегі 
бірніші мәселе бойынша, яғни, 
№20-89 шешім Ақсу ауданының 
2024 - 2026 жылдарға арналған 
бюджеті туралы аудандық эко-
номика және қаржы бөлімінің 
басшысы Г.Жандосова хабарла-
ма жасады. 

Келесі кезекте №20 - 
90 Шешім Ақсу аудандық 
мәслихатының төрағасы  
Бейбіт Сүлейменовтың 2023 
жылы  мәслихаттың қызметін 
ұйымдастыру жөніндегі 
атқарған жұмысы жайлы  есебі 
тыңдалды..

Үшінші кезекте №20-91 шешім 
Ақсу аудандық мәслихатының  
«Экономикалық және 
аймақтық даму, өндіріс сала-
лары, аграрлық – экологиялық 
кәсіпкерлік, коммуналдық 

Ақсу аудандық мәслихатының 
кезекті ХХ сессиясы

қызмет мәселелері жөніндегі» 
тұрақты комиссиясының 2023 
жылғы есебі туралы тұрақты 
комиссия төрағасы Марат 
Естібаев баяндама жасаса, 
келесі мәселе №20-92 шешім 
Ақсу аудандық мәслихатының  
«Бюджет, әлеуметтік – мәдениет 
салалары, жастар саясаты, 
заңдылық және құқық қорғау 
мәселелері жөніндегі» тұрақты 
комиссиясының 2023 жылғы 
жұмыстары туралы тұрақты ко-
миссия төрағасы Сандуғаш Бая-
нова есеп берді. 

Бесінші кезекте №20-93 
шешім «Ақсу ауданының 
Құрметті азаматы» атағын беру 
туралы аудан әкімінің орынба-
сары Амандос Сабырбаев ха-
барлама жасап, ұсынылған аза-
маттарды бекітіп беруді сұрады.

Соңында №20-94 шешім 
Ақсу аудандық мәслихатының 
2024 жылға арналған  жұмыс  
жоспары қаралып, көтерілген 
мәселелер бойынша мәслихат 
депутаттары шешім қабылдады.

АУДАНДЫҚ МӘСЛИХАТ 
АППАРАТЫ.

Сыбайлас жемқорлық - қоғам дерті

Ақсу аудандық Қоғамдық 
кеңесінің кезекті отырысы бол-
ды. Жиынға Ақсу ауданының 
қоғамдық кеңесінің төрағасы 
Ғабит Мұсабаланов, аудандық 
мәслихат төрағасы Бейбіт 
Сүлейменов, аудан әкімінің 
орынбасары Күләйхан 
Дәулетбекова және округ 
әкімдері мен әр ауылдағы 
қоғамдық кеңес төрағалары мен 
мүшелері қатынасты.

Күн тәртібінде алдымен Ақсу 
ауданының құрылыс, сәулет 
және қалақұрылыс бөлімінің 
мемлекеттік көрсетілетін 
қызметтер бойынша бөлім бас-
шысы Д.Қожабергеновтың есебі 
тыңдалды.

Баяндамашы «Ақсу 
ауданының құрылыс, сәулет 
және қалақұрылысы бөлімі» 
мемлекеттік мекемесінің ЖСҚ 
(ПСД) бойынша атқарылған 
жұмыстар туралы айтып өтті. 
Өтіп бара жатқан жылдағы 
құрылыс нысандарын бөлінген 
қаражат, оның жұмсалуы 
және жіберілген кемшіліктерге 
кеңінен тоқталды. Алдымыздағы 
жылы жасалатын жұмыстарға 
қоғамдық кеңес мүшелері 
арқылы қоғамдық бақылау жа-
сау керектігі ұсынысқа енді. 
Қазіргі уақытта сараптамадан 
өтіп жатқан жобалар туралы 
ашып айтты. Атап айтқанда, 
жеке үйлердiң кұрылысы, 
әкімшілік ғимараттар бойын-
ша, денсаулық және мәдениет 
салалары бойынша облыстық 
құрылыс басқармасымен бірігіп 
атқарылған жұмыстар сөз 
болды. Соның ішінде көңілге 
қонымдысы Есеболатов ауы-
лында дене шынықтыру залы-
мен жапсарлас 180 орындық 
мәдениет үйінің құрылысы 
мен  Матай ауылында дене 
шынықтыру залымен жапсар-
лас 180 орындық мәдениет 
үйінің құрылысы болды. Бұл 
жұмыстар алдағы жылы толық 
қолға алынатын болады. Енді 
осы құрылыстарды бақылау 
жақында ғана қолдарына 
күәліктерін алған қоғамдық 
кеңес төрағалары мен 
мүшелеріне жүктелді. Әйтпесе 
мұндай жұмыстарға басқа ешкім 
араласа алмайтындығы да ай-
тылды.

Осы мәселе бойынша 
құрылыс бөлімімен жүргізілген 
жұмыстар жөнінде зерделеу 
жүргізген Қоғамдық кеңестің 
мүшесі Бөлегенов Марат 
Бөлегенұлы сөз алып, өз 
ұсыныстарын білдірді. 

Екінші кезекте аудандық 
«Молықбай Байсақұлы» 
атындағы мәдениет үйінің 
директоры Серікова Анар 
Серікқызының атқарып жатқан 
жұмыстары туралы есебі 
тыңдалды.

Анар Серікқызы аудан бойын-
ша 22 мәдениет үйлері мен клуб-
тар бар, алайда біраз мәдениет 
үйлері мен клуб ғимараттары 
күрделі жөндеу жұмыстарын 
жүргізуді және жаңа құрылысты 
қажет ететінін атап айтты. 
Мысалы, Егінсу, Қарасу, Ма-
тай, Сырттанов, Кеңғарын 
және Есеболатов мәдени 
мекемелері ауылдық әкімшілік 
ғимараттарында отырғанын жа-
сырмады. Сырттанов ауылдық 
клубынын тех паспорты және 
мемлекеттік актысы бар, 
«AMANAT» партиясының Сай-
лауалды бағдарламасы бойын-
ша 2026 жылға күрделі жөндеу 
жұмыстарына енгізілген.

Есеболатов, Матай, Арасан-
да 180 орынға арналған спорт 
залымен бiрiктiлген мәдениет 

үйілеріне құрылыс бөлімінде 
мемлекеттік сараптамадан өтіп, 
2024 жылға жаңа құрылысқа 
бюджеттік тапсырыс облысқа 
берілгені жоғарыда айтылды. 
Суыксай ауылдық мәдениет үйі 
және Ақын Сара мәдениет үйіне 
2023 жылға ПИР - ға бюджеттік 
тапсырыс облыстық басқармаға 
жібердік, бірақ мәслихат отыры-
сынан қаржы қарастырылмады – 
деп, алдымен өтініштерін айтып 
алып, мәдениет қызметкерлерінің 
жеткен жетістіктері туралы 
мақтана ақтарылды. 

Атап өтсек, сәуір айында 
Талдықорған қаласында Бикен 
Римованың 100 жылдығына 
орай халықтық атағы бар теат-
рлар арасында өткен облыстық 
фестивалінде Ақсу халық теа-
тры I орынға ие болды да, көп 
ұзамай Ақтөбе қаласында Та-

хауи Ахтановтың 100 жылдығына 
арналған республикалық байқау 
фестивалінде бірінші орын 
алып, «Ең үздік режиссер» но-
минациясымен Арда Елубаева 
марапатталды. Облыс әкімінің 
жүлдесі үшін өтетін ХХІ «Жетісу 
жұлдыздары – 2023» балалар 
шығармашылығы байқауында 
төрт номинациясы бойынша Ақсу 
ауданының атынан қатысқан 
балаларымыз қанжығаларына 
Бас жүлдені байлап жүлделі бо-
лып оралды. Қыркүйек айында 
Е.Сиқымов атындағы орталық 
стадионда «Жер жанаты - 
Жетісу» атты Жетісу облысының 
аудандары мен қалаларының 
мәдениет күндері өтті. Шараның 
негізгі мақсаты: облыс көлеміндегі 
ауылдың, кіші қалалардың да-
муына, өнер мен мәдениет 
саласына қолдау көрсету. 

Туған өлке таланттарының 
шығармашылығын насихат-
тау, ұлттық салт - дәстүрлерді, 
әдеп - ғұрыптарды жаңғырту. 
2023 жылы өтетін мерейтой 
иелерінің мол мұралары мен 
ғибратқа толы өнегелі өмір 
жолын дәріптеу. Біздің аудан 
Сара Тастанбекқызының 170 
жылдығына арналған концерттік 
бағдарламаны дайындап, үлкен 
дәрежеде көрсетіп шықты. 
«Жер жаннаты - Жетісу» атты 
тақырыбында қазақ тарихы мен 
мол мәдени мұрасына арналған 
көрме (шатырлар) қойылды.

Этнопаркте (әжелердің колы-
нан жасалған ұлттық, дәстүрлі 
және отбасылық құндылықтар) 
Шатырларда Алаша тоқу, киіз 
басу, ағаш бұйымдарының 
көрмесі, теріден жасалған 
қолөнері, сурет, қолөнер көрмесі, 

Қазақ батырларының Жеті 
қаруы, робототехника, ауыл 
шаруашылығы өнiмдерi, Халык 
емi бойынша шөптен, өсімдіктер 
тамырынан жасалған дәрі, кол-
дан жасалатын сабын орнала-
стырылды.

«Еңбек айшықты өрнек» 
тақырыбында мәдениет және 
өнер саласындағы ауданнан 
шыққан біртуар азаматтар ту-
ралы стендтар, кітап көрмесі 
ұйымдастырылып қойылған. 
Қорытындысы жылдың 
соңында өтеді – деді. Басқа 
да шараларға, үйірмелер 
жұмысына кеңінен тоқталып, 
Сөз соңында Ақсу ауданында 
бүгінге дейін көптеген шешімі 
қиын күрделі мәселелер бар 
– деп мәселелерді көтерді. 
Олар - сахналық киімдердің, 
музыкалық аппаратураның 
тозуы және кейбір ауылдық 
мәдениет үйлері мен клуб-
тарда компьютердің жоқтығы, 
жиһаздардың тозып кетуі. 
Материалдық техникалық ба-
заны нығайтуға биылғы жылға 
қаражат сұрадық облыстан, 
бірақ берілмеді. Сондықтан өз 
қаражатымыздан қолымыздан 
келгенше сахналық киімдерге, 
компьютерларға, біраз 
жиһазға және т.б. керек 
бірталай қажетті заттарымыз-
ды шетінен алып жатырмыз. 
Қаражатты жоспарлы түрде 
жұмсау арқылы материалдық 
техникалық жағдайларымыз 
шешіліп жатыр. Музыкалық 
аппаратура, киімдермен 
толық камтамасыз етiлмесе 
де, бірталай қажеттілігіміз 
қанағаттандырылды.

Ең шешімі қиын мәселе, 
ғимараттар жағы. Сақталған 
ғимараттардың өзі күрделі 
жөндеуді қажет етеді. Жыл сай-
ын мәдениет үйлері мен клубта-
ры ағымды және күрделі жөндеу 
жұмыстары кезең кезеңімен 
атқарылуда. Тағы бір айта 
кететінім, ол, орталық аудандық 
мәдениет үйінің жанындағы 
паркінде балаларға арналған 
ойын - сауык аттракционы. 
2013 жылы аудандық әкімшілік 
біздің балансымызға берген, 
аттракционды істетіп ақылы 
қызметiмiздi шығарып жүрдік, 
алайда парк жөндеу жұмыстары 
басталғанда мердігерi моторла-
ры мен темiрлерін жаңартып 
береміз деп шешіп алып кетті. 
Содан бері аттракцион жарам-
сыз, жаңадан жөндеуге каражат 
жоқ. Осыған қаржылай көмек 
көрсетулеріңізді сұраймын – 
деп өз сұраныстарын да әдемі 
жеткізді.

Аудандағы мәдениет 
ошақтарын аралап, зерде-
леу жұмыстарын жүргізген 
Қоғамдық кеңес мұшесі Нары-
шева Бағлан Егеубекқызы осы 
мәселе бойынша сөз алып, 
Анар Серікқызының баяндама-
сын растады.

Үшінші мәселе бойынша 
Суықсай ауылдық округінің әкімі 
өзінің құзыреттері мен функция-
ларын орындауы туралы және 
мемлекеттік қызметтер көрсету 
бойынша есебі тыңдалды.

Баяндамашы Суықсай 
ауылдық округінің әкімі Қуаныш 
Қоңыров ауылдағы 2023 
жылы атқарылған барлық 
жұмыстарына нақты мысалдар-
ды келтіре отырып, толық ай-
тып шықты.

Көтерілген мәселелер бойын-
ша Ақсу ауданының қоғамдық 
кеңесі шешімдер қабылдады.

Ербол СЫМХАНОВ.

ҰЛТТЫҚ ҚОҒАМДЫҚ КЕҢЕСТІҢ БИЛІК ПЕН ҚОҒАМ АРАСЫНДА СЫНДАР-
ЛЫ ДИАЛОГ ОРНАТА АЛАТЫН ТИІМДІ ИНСТИТУЦИОНАЛДЫ ҚҰРЫЛЫМҒА 
АЙНАЛДЫ ЖӘНЕ ОНЫҢ МҮШЕЛЕРІ ЕЛІМІЗ ҮШІН МАҢЫЗДЫ ШЕШІМДЕР 
ӘЗІРЛЕП, СОЛАРДЫҢ ЖҮЗЕГЕ АСУЫНА КҮШ САЛАТЫН БОЛАДЫ.

МЕМЛЕКЕТ БАСШЫСЫ ҚАСЫМ - ЖОМАРТ КЕМЕЛҰЛЫ ТОҚАЕВ.

КӨПТЕГЕН МӘСЕЛЕ 
ҚОҒАМДЫҚ КЕҢЕСТЕ 
ШЕШІМІН ТАБАДЫ



4 бетАЌСУ ӨЊІРІ29 желтоқсан 2023 жыл

Тәуелсіздік – осы бір ғана сөздің астарында қаншама қайғы - қасірет, 
қаншама жүрегі елім, жерім, халқым деп соққан, арыстандай айбат-
ты, жолбарыстай қайратты, қырандай күшті қанатты жастарымыз бен 
ұрпағым деп қасықтай қаны, шырқыраған жаны  ұлтарақтай жері үшін, 
атамекен елі үшін жанын пида еткен ата - бабаларымыздың рухы 
жатыр. Ата – бабамыздың тәуелсіздік жолындағы күресін үлгі етіп, 
Қазақстанның тәуелсіз мемлекет болып қалыптасу тарихын оқушыларға 
жеткізу барысында «Елімнің  бақытын  тербеткен тәуелсіздік» атты 
тарихи сағат Е.Сиқымов атындағы орта мектеп интернатының 5-сы-
нып оқушыларымен өтті. Бұл күнде Қазақстан өзге өркениетті елдер 
сияқты әлемдік аренадан өз орнын ойып алған елміз. Осы Тәуелсіздік 
мерекесіне егеменді еліміздің толағай табыстарын паш етуге, 
ынтымағы мен татулығы жарасқан ел екенімізді айта отырып, туған 
жерін сүюге тәрбиелеу, тәуелсіздікті  аңсаған ата - баба аманатына 
адал болуға, ұлтжандылыққа, тілін сүйе білуге баулу бағытында өтетін 
шаралардың маңызы өте зор. Желтоқсан көтерілісінде ел аузында 
жүрген, тарихта аты қалған өрімдей жастар жалған жаланың құрбаны 
болды. Халықтың ар - намысы таразыға салынған сын сағатта дүлей 
күшке қаймықпай қарсы шыққан жастардың ерен еңбегін  ұрпақтан 
- ұрпаққа үлгі ете отырып  тарихтан сыр шертті. Өлең шумақтары 
оқылып, викториналық сұрақтарға жауап берді. Азаттықты аңсап кет-
кен бабалар үмітін ақтап, болашақты жарқын ету  бүгінгі жас ұрпақтың  
қолында. Сондықтан  алда әлі ұзақ жол, талай асулар бар. Сол асу-
лар мен қиындықты жеңу үшін оған тек жүрек пен білім, талант пен 
талап керек. қазақ елінің абыройын асырып, мерейін үстем етер, әлем 
таңғалар, талай-талай жаңалық ашар білімділер керек. Осы тәуелсіз 
еліміздің намысын қорғайтын, бүгінімізді ертеңге жалғайтын, қазақ 
елінің ертеңі, болашағы үшін жауап беретін бүгінгі ұрпақ екенімізді 
сезінейік.  

Бақытгүл АБДРАХМАНОВА,
аудандық балалар кітапханасының меңгерушісі.          

Елімнің  бақытын  
тербеткен  
Тәуелсіздік

Қазақтың шешендік өнерінің 
өзіндік ерекшеліктері өте жоғары. 
Ең  алдымен қазақ шешендерінің 
сөздері ауызекі айтылып, ауызша 
таралған, қағазда емес, халық 
жадында сақталған. Сондықтан 
олар бастапқы қалпында емес, 
бізге, кейінгі ұрпаққа ұзын-
ырғасы,үзік-жұрнағы ғана жеткен, 
олардың өзі де ауыздан ауызға 
ауыса жүріп, өңдеу - жөндеуге 
көп ұшыраған, әлденеше 
ұрпақтың, талай таптың сана-
сынан, сарабынан өткен, сөйтіп 
қысқарып, ұстарып, жалпы халық 
шығармасына айналған.

Қазақ ауыз әдебиетінің басқа 
түрлері сияқты шешендік 
сөздер ауызша шығып, ауыз-
ша таралған. Қонақта немесе 
бір мәселені талқылау үстінде  
көп жасаған, кәрі құлақты 
қариялардың аузынан шыққан 
жүйрік ойлы, жүйелі сөздерді 
құйма құлақ талапты жастар, 
өнер қуған қыз-бозбала жаттап 
алып, жүрген-тұрған жерлерінде, 
ойын-жиындарда айта жүрген. 
Өзінің қажетіне, өмірдің тілегіне 
қарай жаңартып - жаңғыртып 

ТІЛ БАЙЛЫҒЫ – 
ШЕШЕНДІК ӨНЕР

отырған. Қажетсіз қабыршағынан 
арылып, селкеу арқауы ширап, 
көптің көкейіне қонақтаған үлгілі 
сөз ғана сақталып өмір сүрген. За-
ман тілегіне, халық мүддесіне жа-
уап беретін баталы сөз, ақылды 
ойлар ғана халықпен бірге жа-
сап, ұдайы жаңғырып, жасарып 
отырған.

Бүгінгі таңда шешендік сөздер 
ауыз әдебиетінің басқа салалары-
мен қосылып, қазіргі қолданылып 
жүрген сөздігіміздің негізгі қоры, 
ұйытқысы екендігі өтірік емес. Де-
мек, шешендік сөздерді зерттеп-
талдау, оқып-үйрену ана тіліміздің 
байлығын,сөйлем құрылысын, 
дұрыс сөйлеу заңдылығын жетік 
білуімізге, сайып келгенде, әдеби 
тілімізді дамытып, ой-өрісімізді 
кеңейтуге себепші болды десек, 
артық айтпағандық.

Қауым, кейде жеке адамдар 
атынан айтылатын ақылды да 
аталы сөздердің мол тараула-
ры – шешендік арнау, шешендік 
толғау және күрделі саласының 
бірі – шешендік дау. Мұндай дау 
тартысқа түсуші сөзуар даугерлер 
мен оған қарсы тұрушы халықтың 

арасынан шыққан жағы талмай 
сөйлейтін, ел намысы мен ер на-
мысын қатар қоя білетін шешен, 
ділмар адамдар еді. Бізге жеткен 
шешендік сөздерден Майқы би-
ден басталып, Аяз би, Жиренше 
шешен, Сырым батыр т.б. сияқты 
халық даналығымен сусындай 
өскен сөз өнерін еркін меңгерген, 
аттары халыққа мәшхүр болған, 
тағылымы мол ата-бабаларымыз 
жетіп артылады. 

Жауды қылышымен тоқтатып, 
дауды бір ауыз сөзбен шеше 
білген халық арасынан шыққан 
«дала академиктері» өскелең 
ұрпақ үшін өшпес мұра, 
қайталанбас ерлік екендігі кімді 
де болса қайран қалдырады.

Белгілі халық шешен-
билермен қатар есімдері белгісіз 
дана қариялар, сөзге шебер 
әйелдер, ұтқыр ойлы тапқыр ба-
лалар, жарлы болса да елі үшін 
жан берген жұртты шешендігімен 
тәнті еткен батыл жігіттер аты-
нан айтылатын  небір шешендік 
сөздер халықтың мұңын мұңдап, 
сөзін жоқтайды. 

«Қайта жаңғыру» дегеніміздің 
өзі ата-бабадан қалған асыл 
мұрамызды қайта тірілту. Енде-
ше, тіліміздің қастерлі де, қасиетті 
тұстарын жастарға елеп-екшеп 
беру біздің басты міндетіміз деп 
білсек, оны жалғастырып әкету 
болашақ жастардың еншісінде. 

Ендеше, көкірегі ояу, на-
мысшыл, ұлтжанды азамат 
тәрбиелеуде әлі де атқарылар іс 
шаш етектен екедігі айқын.

Г.БОЛЫСБАЕВА,
Б.Сырттанов ауылдық 
клубының музыкалық 

жетекшісі. 

Қазақ қолөнерін жаңғыртушы, ата - ба-
бадан қалған асыл мұраны сақтап,  қазіргі 
жастардың ұлттық дүниеге көзқарасын 
оңға бұрып, ізбасарлар тәрбиелеп келе 
жатқан мықты кәсіпкер, ісмер,  өнегелі 
істің шебері, қолөнерші, құрақшы, «Ал-
тын сапа» сыйлығының иегері, ең басты-
сы өзіміздің мақтанышымыз, жерлесіміз, 
ауданымыздың алтын қызы, әжесінен 
үйренген қолөнерді жалғастырушы Ырза 
Тұрсынзадақызы жақында әкесі, ақын 
Тұрсынзада Есімжанов ағамызға арнап 
деректі фильм түсіру мақсатында бауыры 
Ілияс екеуі ауданымызға келген болатын.

Ауылға келуінің мақсаты да сол «Әкең 
өлсе өлсін, әкеңді көрген өлмесін» де-
гендей әкесі Тұрсынзада Есімжановпен 
қызметтес болған, араласып, бірге жүрген 
ауылдың үлкендерімен сұхбаттасып, 
естеліктерді жинау. 

Алдымен аудан орталығындағы 
«Бөрібай батыр» ескерткішінің алдын-
да, осы ескерткішті тұрғызуға себеп-
кер болған, «Бөрібай батыр» қорының 
төрағасы, Тұрсынзада ағамызбен 
араласқан жерлесіміз Берікбол Қасымов 
ағамыздан бастады әңгіме басын. Сол 
жерде Тұрсынзада ағамызбен қызметтес 
болған, «Ақсу өңірі» газетінің бұрынғы 
редакторы Дүйсен Мұхаметшарұлы да, 
аудандық әжелер кеңесінің төрайымы 
Күлатай апамыз да ақын туралы тартым-
ды естеліктер айтты.

Осындай ағаларымызды көрмесек те, 
өнегелі істі көзімен көрсін, естіп, білсін 
– деп Берікбол аға мені де сол жерге 
шақыртты.

Тұрсынзада ағамыз өмірден өткенде 
осы Берікбол ағамыз ең бірінші болып 
газетімізге «Ақын өтті өмірден, ақын өтті» 
деген естелігін жазып еді.

...Қазақтың маңдайына өлең бітсе,
Өлеңнің маңдайына бітіп ең Сен!
Ілияс Жансүгіровке қатысты қандай да 

бір жиын өтсе де осы өлең жолдары ай-
тылмай қалған емес. Ал, осы жолдардың 
авторы... Тұрсынзада Есімжанов ағамыз 
дүниеден қайтты деген хабарды естіген 
сәтте ең алдымен осы шумақтар өзінен 
өзі тіліме орала берді...  Бүкіл Матай еліне 
ұран болған Бөрібай батырдың Есенгелді 
баласынан тараған тікелей ұрпағы 

Тұрсынзада ағамыз өр келбетті, асқақ 
мінезді нағыз батыр тұлғалы азамат еді. 
Достыққа адал, сертіне берік Азаматтың 
бірі - деп жазды.

Осы естеліктерді сол кезде 
ағаларымыздың өз ауызынан естідік.

Тұрсынзада ағамыздың Батырхан 
Сәрсенхан деген бір журналистпен 
сұхбатында айтқан әңгімесін оқып, өзіме 
үлкен сабақ алдым. Ағамыз: 

– Прогресс деген жүре береді. Жаңа 
буын келіп поэзияны дамыту үстінде. 
«Абайдан асырып не жазамыз?», – дейді 
біреулер, онда, жаза алмайтын болса, 
қаламды тастау керек. Принцип біреу 
– келдің бе оз, бірақ оздым деп кеудені 
қағудың керегі жоқ. Ісің озық болсын – 
депті. Мен де қазір осы ойды өзіме ұран 
етіп қойдым.

Бөрібай ескерткішінен кейін тау 
бөктеріндегі «Түймебас» ескерткішіне 
бардық. Сол жердегі құлпы тасқа 
ағамыздың өлеңі жазылғанын көрсетті. 
Осы арада «Молықбай» атындағы 
мәдениет үйінің қызметкері Дастан Ер-
босынов ақын ағамыздың «Түймебас» 
өлеңін оқыса, оператор Қали Қапар бейне 
таспаға түсірді.

"Тау басынан ауылға қарап тұрып 
Ырза апайымыз «Тылсымның күші кере-
мет. Бірақ оны ешкім байқай бермейді. 
Барлығы өздігінен болып жатқандай 
көреді. Батыр ескерткіші орнатылғалы 
ауыл қалай өзгеріп жатыр. «Ұлы Жібек 
жолы» жасалды, зауыт гүрілдеп істеп 
тұр, ескерткіш артында шағын ауыл бой 
көтеріпті. Осының барлығы батырдың 
қолдауы ғой. Соны байқадыңыздар ма?» 
деген еді. Ойлап қарасаң шындыққа келіп 
– ақ тұр.

Одан шығып бүрынғы Тұрсынзада 
ағамыз қызмет жасаған «Өмір нұры» 
газетінің орнына келдік. Осы жерде 
Дүйсен Мұхаметшарұлы шешіліп әңгіме 
айтты. Тарих деген осы екен ғой.

Осы кездесуде ақын ағамыз туралы, 
тіпті газет тарихы мен аудан тарихы тура-
лы көптеген мәліметтерге қанық болдым.

Ербол СЫМХАНОВ,      
Қазақстан Журналистер 

одағының мүшесі.

ТАРИХТАН СЫР ШЕРТКЕН 
ТАРИХИ КЕЗДЕСУ

Құқықтық статистика органдары-
мен мемлекеттік 9 түрі қызметтері 
алдағы уақытта көрсетіліп жүрген 
болатын, қазіргі кезде мәлімет 
және жұмыста пайдалану үшін 
Қазақстан Республикасының 
Цифрлық даму, инновация-
лар және аэроғарыш өнеркәсібі 
министрлігінің «Соттылықтың 
болуы немесе болмауы туралы 
анықтама беру», «Наркологиялық 
ұйымнан анықтама беру», 
«Психоневрологиялық ұйымнан 
анықтама беру» мемлекеттік 
көрсетілетін қызметтерін 
«Е-қызмет» персоналды 
басқарудың интеграцияланған 
ақпараттық жүйесі арқылы 
алу мүмкіндігі іске толығымен 
асқандығын хабарлайды.

Атап айтқанда, осы 
бағытта Цифрлық даму, ин-
новациялар және аэроғарыш 
өнеркәсібі министрлігі Мемле-
кет басшысының неғұрлым та-
лап етілетін анықтамалар мен 
қағаз растамаларды алып тастау 
жөніндегі тапсырмасын орындау 
шеңберінде ақпаратты цифрлық 
растауды қамтамасыз ете отырып, 
яғни өткен жылдың қазан айын-
да және ағымдағы жылдың сәуір 
айында мемлекеттік көрсетілетін 
қызметтер тізіліміне (бұдан әрі – 
тізілім) мемлекеттік органдардың 
ұсынған ұсыныстары және 
анықтамалардың күшін жою бой-
ынша жүргізіліп жатқан жұмыстар 
негізінде өзгерістер енгізілді, 
9 мемлекеттік көрсетілетін 
қызметтер қазіргі кезде алынып та-
сталды, мысалы мына төмендегі 
көрсетілгендей: 

- Тұлғаның әкімшілік құқық 
бұзушылық жасағаны туралы 
Қазақстан Республикасы Бас 
прокуратурасының Құқықтық ста-
тистика және арнайы есепке алу 
жөніндегі комитетінің есептері 
бойынша мәліметтер беру (404 
629 жыл бойы қағаз  айналымдар); 

- Бірыңғай жинақтаушы зейнет-
ақы қоры салымшысының 
(алушысының) зейнетақы 
жинақтарының (инвестициялық 
кірістерін ескере отырып) жай-күйі 
туралы ақпарат беру (жылына 1 
млн-нан астам анықтама); 

- Жалғыз тұрғын үйі авариялық 
деп танылған азаматтарға 
анықтама беру (жылына 44 
анықтама); 

- Жылжымайтын мүліктің мен-
шік иесі (құқық иеленушісі) ту-
ралы мәліметтерді қамтитын 
техникалық паспортқа қосымша 
беру (жылына 307 224 анықтама); 

- «Заңды тұлғалар» мемлекеттік 
деректер қорынан анықтама беру 
(жылына 3 288 055 анықтама); 

- Жылжымайтын мүлікке тіркел-
ген құқықтар және тоқтатылған 
құқықтар туралы анықтамалар 
беру (жылына 40 856 анықтама); 

- Жылжымалы мүлік кепілін 
тіркеу тізілімінен үзінді-көшірме 
беру (жылына 106 079 анықтама); 

- Тауар таңбаларының мемле-
кеттік тізілімдерінен, тауар 
шығарылған жерлердің атаулары-
нан үзінді көшірме беру (жылына 
192 анықтама);

- Азаматтың әскери қызметке 
қатынасы туралы анықтамалар 
беру (жылына 78 339 анықтама).

Жоғарыда көрсетілетін 
қызметтер қазіргі кезде 9 
мемлекеттік қызмет көрсету 
анықтамаларды алып тастағаннан 
кейін мұндай ақпаратқа қол 
жеткізуді қамтамасыз етудің 
әртүрлі тәсілдері бар, мысалы: 

1) мекенжай анықтамасы дер-
бес деректердің болуын ескере от-
ырып, үшінші тұлғаларға арналған 
сервис арқылы беріледі (https://
egov.kz/cms/ru/services/pass_sr11); 

2) есепке алынуы Мемлекеттік 
кірістер органдарында жүргізілетін 
берешектің жоқ (бар) екендігі тура-

Құқықтық статистика органдарымен көрсетілетін мемлекеттік 
қызмет алу тәртібіндегі оң өзгерістер мен Цифрлық даму, 

инновациялар және аэроғарыш өнеркәсібі министрлігі Мемлекет 
басшысының неғұрлым талап етілетін анықтамалар мен қағаз 
растамаларды алып тастау жөніндегі тапсырмасын орындау 
шеңберінде ақпаратты цифрлық растауды қамтамасыз етеді

лы мәліметтерді ақпараттық ресур-
ста қолжетімді ету болып табылады 
kgd.gov.kz (https://kgd.gov.kz/ru/app/
culs-taxarrear-search-web); 

3) азаматтың жеке өзіне 
қажетті кейбір мәліметтер оның 
«электрондық үкімет» порталының 
жеке кабинетінде қосымша 
көрсетіледі; 

4) мемлекеттік органдар үшін 
интеграциялық өзара іс-қимыл; 

5) «Электрондық үкімет» порта-
лында жалпыға қолжетімді нысанда 
жүзеге асырылады.

Осыған орай, азаматтар мен 
мемлекеттік органдар арасындағы 
артық қағаз айналымын болдырмау 
мақсатында «электрондық үкімет» 
порталында Шығыс құжатты басып 
шығару мүмкіндігінсіз ақпаратты 
қарау режимінде тізілімнен 
шығарылған мәліметтерді 
көрсетуді іске асыру туралы атап 
өтеміз. Алайда, жеке және заңды 
тұлғалардан анықтамалардың 
қағаз нысанын, әсіресе «Заңды 
тұлғалар» «мемлекеттік базасы-
нан анықтамалар беру» қызметі 
бойынша басып шығарудың мүмкін 
еместігіне қатысты өтініштер келіп 
түседі. 

Жоғарыда көрсетілген 
анықтаманың 10 кіші түрі бойынша 
ақпарат жалпыға қолжетімді болып 
табылады, яғни ол ЭЦҚ-сыз (бір 
реттік пароль бойынша) тапсырыс 
бере алатын кез келген портал пай-
даланушысына қарау режимінде 
қолжетімді. 

Сонымен қатар, заңды 
тұлғаларды, олардың филиалдары 
мен өкілдіктерін мемлекеттік тіркеу/
қайта тіркеу туралы анықтама 
тізілімнен шығарылмаған, оны 
алу техникалық жағынан pdf-
форматында қолжетімді.

Мемлекеттік қызметтер тізілімінен 
(бұдан әрі – МҚТ) шығарылған жеке-
леген мемлекеттік қызметтер бой-
ынша мәліметтерді «электрондық 
үкімет» порталында шығу құжатын 
басып шығару мүмкіндігінсіз 
ақпаратты қарау режимінде көрсету 
жүзеге асырылғаны туралы халыққа 
түсіндіру жұмыстарын жүргізу 
қажет. Шығу құжатын басып шығару 
мүмкіндігінің болмауы техникалық 
ақаудың салдарынан емес, азамат-
тар мен мемлекеттік органдардың 
арасындағы артық қағаз айналы-
мын жою мақсатында жасалғанын 
азаматтарға түсіндірілді. Бұдан 
бөлек, цифрлық даму, инновация-
лар және аэроғарыш өнеркәсібі 
министрінің 2020 жылғы 17 
қазандағы №390/НҚ бұйрығымен 
(2020 жылы 21 қазанда №21463 
Әділет министерлігінде тіркелген) 
«Қазақстан Республикасы Бас 
прокуратурасының Құқықтық ста-
тистика және арнайы есепке алу 
жөніндегі комитеттің есебі бой-
ынша тұлғаның әкімшілік құқық 
бұзушылық жасауы туралы мәлімет 
беру» мемлекеттік қызметі оны 
толықтай автоматтандыруға және 
порталдың жеке кабинеті арқылы 
ұсынуға байланысты МҚТ алынып 
тасталған. 

Бұл процесстің автоматтанды-
рылуы Мемлекеттік корпорацияны 
және қызмет берушінің кеңсесін ай-
налып өтіп, ЖСН бойынша онлайн 
режимде азаматтардың әкімшілік 
анықтамасын алуға мүмкіндік берді. 
Анықтама алу уақыты 3 жұмыс 
күнінен 15 минутқа дейін қысқарды. 
Бұдан бөлек, «Анықтаманы үшінші 
тұлғамен алу сервисі» және 
eGov mobile арқылы әкімшілік 
анықтаманы үшінші тұлғамен алу 
мүмкіндігі жүзеге асырылған.

Бұдан басқа, көрсетілген 
ақпараттарды еркін қолжетімділікте 
«Өзіңнің айыппұлыңды біл» атты 
қосымшадағы Комитеттің http://
qamqor.gov.kz сайтынан алуға бо-
лады, өзіңнің ЖСН және жеке бас 
куәлігінің нөмірін енгізе отырып. 

Бүгінгі күнде, біздің үш мемлекеттік 

қызыметімізді оңайлатып және 
жеделдетіп порталдан алуға 
болатын мүмкіндік жүзеге 
асырылған. «Соттылықтың болуы 
не болмауы туралы анықтама 
беру» мемлекеттік қызметі 
толықтай автоматтандырылған. 
Мемлекеттік қызмет көрсетуге 
құжаттар қабылдау және 
нәтижесін беру портал арқылы 
жүзеге асырылады. 

Жүргізілген бұл жұмыс 
азаматтардың сұрауларының көп 
бөлігін үйден шықпай, 10 минуттың 
ішінде алуға мүмкіндік берді. 

Қызметті оңтайландыру ая-
сында азаматтарға оны ұялы 
байланыстың абоненттік 
қондырғылары арқылы, яғни 
порталдың ұялы түрі арқылы алу 
мүмкіндігі ұсынылған. 

Азаматтар үшін тағы да бір 
ыңғайлылық шет елге шығу үшін 
анықтамаға сұрауды электрон-
ды түрде беру мүмкіндігі, қағаз 
жүзінде алуға өтініш білдірген 
Мемлекеттік корпорацияның 
филилдарының мекенжайын 
таңдай отырып. Бұрын сұрау 
тек қағаз жүзінде міндетті түрде 
Мемлекеттік корпорацияға барып 
жолданатын. 

Порталда «Анықтаманы үшінші 
тұлғамен алу сервисі» көмегімен 
сұрау салған бастамашы өз 
бетінше егерде бұл тұлғаның 
келісімі болған жағдайда, басқа 
тұлғаға қатысты электрондық 
сұрау жолдай алады.  
Электрондық анықтама алуға 
Мемлекеттік корпорацияның 
форнт-кеңсесіне азаматтарды 
жіберудің қажеті жоқ. 

Анықтаманы «EgovKzBot» қосып 
Telegram мессенджері көмегімен 
де алуға болады. Анықтама алуға 
керектің барлығы - азаматтардың 
мобильді базасына тіркелу. 

Соттылықтың болуы не болма-
уы туралы анықтаманы апостиль-
мен беру бізге оны азаматтарға 
композитті беруге мүмкіндік 
берді, яғни, «бір өтініш» қағидаты 
бойынша. Бұл үшін композитті 
қызмет алуға өтінішті электронды 
түрде беру, электрондық үкіметтің 
төлем шлюзінің көмегімен он-
лайн режимде баж салығын 
төлеу, қағаз жүзінде нәтижені 
алу үшін, порталда Мемлекеттік 
корпорацияның филилдарының 
мекенжайын таңдау мүмкіндігі 
жүзеге асырылған. 

Комитеттің қызметтерін 
100% электрондық нысанға 
көшіру мақсатында, ҚР Әділет 
министрлігінің «Е-Апостиль» 
сервисін жүзеге асыру аясында 
апостиль қою бойынша қызметті 
толықтай автоматтандыру бойын-
ша жұмыстар жүргізілуде. 

«Қазақстан Республикасы Бас 
прокуратурасының Құқықтық 
статистика және арнайы есеп-
ке алу жөніндегі комитеті және 
оның аумақтық департаментінің 
архивтері шегінде архивтік 
анықтамалар және/болмаса 
архивтік құжаттардың көшірмесін 
беру» мемлекеттік қызметі 
жеке және (немесе) заңды 
тұлғаларға электронды (жартылай 
автоматтандырылған) және қағаз 
жүзінде көрсетіледі. 

Мемлекеттік органдардың 
аумақтық бөлімшелерінің кадр 
қызметтері азаматтарға жүк сал-
май, құқықтық статистика және 
арнайы есепке алу органдарының 
мәліметтерін дербес құрамды 
басқарудың «Е-Кызмет» 
интеграцияланған ақпараттар 
жүйесі арқылы жеке және заңды 
тұлғалар өздері ала алатындары 
туралы түсіндірілді.

Асхат ЖАҚСЫЛЫКОВ, 
ҚР БП ҚСжАЕАЖК-нің Жетісу 

облысы бойынша
Текелі, Ескелді және Көксу 

аудандарының аға прокуроры.

Жетісу облысы бойынша жыл басынан бері 423 интернет алаяқтық 
фактілері тіркелді, бұл республика аумағында 15 616 тіркелген 
алаяқтықтың жалпы санының 1,5 % құрайды.

423 интернет алаяқтық фактілері өңірлер бөлінісінде: Талдыкорган 
қаласы-330, Текели қаласы-17, Ақсу – 4, Алакөл – 8, Ескелді – 13, 
Көксу – 8, Кербұлақ - 4, Қаратал – 21, Панфилов – 15, Сарканский - 
3. Көбінде, бұл қылмыстың түрі ұялы телефондарды қолдану арқылы 
жасалады. 

Алаяқтар банктік ақпаратқа қол жеткізу үшін азаматтардың қажетті 
жеке мәліметтерін алудың түрлі тәсілдерін қолданады: жоғары лауа-
зымды полиция қызметкерлері WhatsApp мессенджеріне алдын ала 
қолдан жасалған, растайтын құжаттарды тастай отырып ұсынады: 
елтаңбалы мөрмен расталған қызметтік куәліктерді, қылмыстық іс 
қозғау туралы қаулы түрлі банктердің қаржы бөлімдерінің қызметкерлері 
ұсынады.

Мысалы, Талдықорған қалалық полиция басқармасымен аз. А. 
арызы бойынша тергеп-тексеру жүргізілуде, іс құжаттарына сәйкес 
белгісіз тұлғалар оның атынан онлайн несие алып, алған қаражатты 
жымқырған. 

Көбінде Сізге несие рәсімделгені туралы жаңылыстырады және олар  
банк картасы бойынша мәліметтерді, карточка нөмірін, банк картасының 
артқы жағында орналасқан CV кодын хабарлауды сұрайды.

Көбінде алаяқтар WhatsApp мессенджеріне қонырауларды пайдала-
нады, өткені WhatsApp қонырауларды бақылау қиын, өйткені бұл адам-
дар ел ішінде де, одан тыс жерлерде де болуы мүмкін.

Интернет-алаяқтық «Колеса», «Крыша», «OLX» интернет-сайттарын 
пайдалану арқылы да жасалады.

Әлеуметтік желілер арқылы: «Инстаграмм», «Телеграмм», «Фейс-
бук», «ВКонтакте», арқылы мүлікті сату туралы хабарландыруды жари-
ялау кезінде. Сонымен қатар, алаяқтар көбінесе қымбат заттардың өте 
төмен құнын пайдаланады, осылайша сатып алушыларды тартады.

Қазіргі уақытта қылмыстың осы түрін жандандыруға байланысты 
ішкі істер органдары қылмыстың осы түрін жасауға жол бермеуге 
бағытталған шаралар қабылдауда. ІІМ қылмыскерлердің алаяқтық 
әрекеттері туралы ескерту сипатындағы SMS хабарламалар жібере 
басталды.

Республиканың ішкі істер органдары азаматтарды сақ болуға және 
негізгі сақтық шараларын ұстануға шақырады.

ІІМ негізгі ұсынымдары:
1. Ешқандай жағдайда банктер немесе құқық қорғау органда-

ры қызметкерлерінің несие беру, мүлікті сату және ақшасын қауіпсіз 
шоттарға аудару немесе несие беру туралы телефон нұсқауларын 
орындамаңыз. Құқық қорғау органдары телефон арқылы арнайы опе-
рациялар жүргізбейді.                  

2. Өзінің дербес деректерін, пластикалық карталардың 
деректемелерін ешкімге хабарламау, аударымдар туралы түбіртектерді, 
тіпті банк, полиция қызметкерлері болып табылатын тұлғаларға кодтар 
мен кодтық сөздерді және т.б. бермеуді талап етеміз. 

3. Жеке деректерді белгісіз және тексерілмеген сайттарға және басқа 
көздерге бермеңіз. Тексерусіз алдын ала төлем жүргізбегеңіз. Тауарды 
алғаннан кейін төлем туралы келісуге тырысыңыз. Мұндай қызметтер, 
мысалы, Қазпоштамен көрсетіледі.

4. Күмәнді мәмілелер бойынша аударымдарды жүзеге асырмаңыз, 
ашық кіріс көзінсіз қаржылық схемалардан сақ болыңыз.

5. Қолданбаларды орнату үшін тек ресми App Store, Play Market және 
т.б. пайдаланыңыз.

6. Өтпеуге сілтемелер бойынша жіберуді, мысалы жалған төлемдер 
жасалғандай болып көрсетілуі мүмкін, жеке тұлғалар төлем жасау үшін 
жеке ұялы телефондағы бағдарламалардың СПАМ-сілтемесі жеке 
терезесі арқылы белгісіз тұлғалардан хабарлама ретінде келу мүмкін.

7. Банкинг қызметтеріне қолжетімділік құпия сөздерін үнемі ауы-
стырып отыруді, яғни, 3D қорғауды және банктер ұсынатын басқа да, 
қауіпсіздік шараларын пайдаланып отыруды. 

8. Негізінде тұлғаларға өздерінің шоттарындағы ақша қозғалысын 
жиі тексеріп отыруды ескертеміз.  

Қуаныш ЖЕТПИСБАЕВ, 
ҚР БП ҚСжАЕАЖК-нің Жетісу облысы бойынша

Департаментінің қылмыстық саладағы құқықтық ақпаратты
қалыптастыру прокуроры.

АБАЙЛАҢЫЗ
ИНТЕРНЕТ

Ұстазы болған белгілі суретші Ни-
колай Хлудов оған “Қазақстандағы 
сурет өнерінің қалай дамитыны 
саған байланысты” деп жиі айтады 
екен. Ал қазір қазақстандық сурет 
өнерін, оның ішінде көркем сурет 
өнерін ол адамсыз елестету қиын. 
“Ұлы адамдар өмірі” айдарында - 
Әбілхан Қастеев.

 

1.ШОПАН БАЛА ӘБІЛХАН
Әбілхан Қастеев 1904 жылы Жаркент-

ке жақын елді мекенде дүниеге келген. 
Әкесінен ерте айырылған бала 8 жасы-

нан байдың қойын бағып, отбасының 
арқасүйеріне айналады. Көп уақытын 
табиғат аясында өткізген баланың сана-

сында сол кезде әдемілік пен сан алу-

ан түстерге деген қызығушылығы ояна-

ды. Сөйтіп, қолына түскен заттардан 
түрлі әшекейлер жасай бастайды. Қызы 
Гүлдария Қастееваның айтуы бойын-

ша, ауыл қыздары Әбілханның жасаған 
бұйымдарын көру үшін, мал өрістен 
қайтатын уақытты асыға күтеді екен. 
Сондай-ақ Әбілхан анасына сырмақ пен 
текеметке ою салуға көмектеседі екен. 
Біраз уақыттан кейін Әбілхан адамдардың 
мүсінін жасауға көшеді. Алайда мүсін жаса-

уды ауылдастары “күнә” санап, кішкентай 
суретшіні “Құдайға қарсы келдің!” деп ай-

ыптайды. Кейін Әбілханның отбасы Жар-

кентке көшіп келеді. Ол жерде бозбала 
бір байдың көше тазалаушысы болып 
жұмыс жасайды. Бірде оның жұмыстарын 
фотограф байқап қалып, өзіне айтпай су-

ретке түсіріп, Қызылордаға жібереді. Ол 
жақтағылар бозбаланы оқуға жіберу керек 
деп шешеді, алайда Әбілханның қаражаты 
болмай, қалып қояды.

2.ТҮРКСІБ ТЕМІРЖОЛЫН САЛУҒА 
ҚАТЫСҚАН

Әбілхан Қастеев Түркістан-Сібір 
теміржолының құрылысында үш жыл 
жұмыс жасаған. Бос уақытында ол саздан 
түрлі мүсіндер жасап, жұмысшылардың 
портретін салады екен. Бірде Әбілхан 
Лениннің портретін тасқа қашап салған 
көрінеді. Ол протрет Мәскеуден кел-

ген адамдардың көзіне түсіп, олар “Бұл 
жігіттен жақсы суретші шығады. Ол оқуы 
тиіс” дейді. Алайда, оқуға жіберместен 
бұрын, оның туған жерінен шыққан тегі 
жайлы анықтама алынады. Осылайша 
Әбілхан байдың емес, расымен кедейдің 
баласы екені расталған соң, жас жігіт 
Алматыға аттанады. Кейін, яғни 1969 
жылы Қазақстанның ең танымал суретшісі 
атанған Қастеев Түрксіб туралы естелігін 
кенеп бетіне түсіреді. Композицияда қазақ 
даласын бірінші рет басып өткен пойыз 
бен оны тамашалауға шыққан адамдар 
бейнеленген. Бұл туынды суретшінің үздік 

әрі танымал картиналарының қатарынан 
орын алды.

 

3.НИКОЛАЙ ХЛУДОВТАН ТӘЛІМ АЛҒАН
Әбілхан Қастеевті сурет өнеріне 

баураған - Николай Хлудов. Белгілі суретші 
Әбілханның таланты мен қызығушылығын 
байқап, оған сурет салу әдісін сатылап 
үйретуді бастайды. Өз естелігінде Әбілхан 
Қастеев “Мені көріп, мақсатымды білген 
Хлудов қатты таңғалды әрі қуанды. Ай-

туынша, мен ол көрген алғашқы қазақ 
суретші екенмін. Ол туғандарым жайлы, 
суретті қашан сала бастағаным жайлы 
көп сұрады, суреттерімді мақтады. Сосын 
суретті акварельмен салуға кеңес берді. 
Кетерімде маған акварель, қылқалам мен 
қағаз ұсынып, аптасына екі рет сабаққа 
қатысуымды сұрады” дейді. Сондай-ақ Хлу-

дов сабақ барысында Әбілхан Қастеевке 
“Сен - біріншісің, сенің соңыңнан басқалар 
жүреді. Алдыңдағы жол ұзақ әрі қиын, бірақ 
шегініп кетуіңе қақың жоқ” деген тілегін 
үнемі айтып отырады екен. Ұстазының 
айтқаны келіп, Әбілхан қазақтан шыққан 
тұңғыш кәсіби суретші атанып, үлкен 
мектептің қалыптасуына жол ашты. Ал, 
Хлудовтың алдына келгенде Әбілхан 25 
жастағы жігіт болатын...

4.МӘСКЕУДЕГІ ӨМІР
Николай Хлудовтан білім алған Әбілхан 

Қастеев досы Әубәкір Исмаиловпен 

күні қазақстандық суретші барлық қарызын 
қайтарған көрінеді.

5. АМАНГЕЛДІ ИМАНОВТЫҢ 
ПОРТРЕТІН САЛУҒА ҰЗАҚ 

ДАЙЫНДАЛҒАН

1916 жылғы халық көтерілісінің 20 
жылдығына орай көрме өтетін болып, 
Әбілхан Қастеев революция тақырыбында 
бірнеше картиналар жазады. Бірақ өзінің ең 
танымал туындыларының бірі - Амангелді 
Имановтың портретін салу үшін суретші 
ұзақ дайындалады. Бірде-бір суреті 
сақталмаған батырдың бейнесін барынша 
ұқсату мақсатында Әбілхан Торғай облы-

сына барып, Амангелдінің туыстарымен 
сұқбат құрған екен. Сондай-ақ Амангелді 
Имановты жақсы білген Әліби Жангел-

динмен әңгімелеседі. Осылайша Әбілхан 
Амангелдіні көрген-білген жандардың 
суреттеуі бойынша бірнеше нобайлар жа-

сайды. Бірақ көлемді портретін тек 1950 
жылы салған. Амангелдіні танитындар 
картинаны көргенде ұқсастықты байқап, 
қатты таң қалған деседі. Осы туындыдан 
кейін Әбілхан Қастеевке Халық суретшісі 
атағы беріледі. Сонымен қатар 1970 жылы 
Әбілхан тағы да 1916 жылғы көтеріліс 
тақырыбына оралып, “Амангелді сарбазда-

ры” картинасын жазады.
 

6.ҚЫТАЙ ТҮРМЕСІНДЕ ОТЫРҒАН
Мәскеуде жүрген кезінде Әбілхан қатты 

ауырып, елге қайтады. Сәл жазылған соң 
отбасын асыраудың амалын іздейді. Ол 
кезде көптеген қазақтар шекара асып, 
Қытайдан тауар әкеледі екен. Оны базар-

да астыққа ауыстырып, талғажау ететін 
болған. Сондай сапардың біріне Әбілхан 
Қастеев те аттанады. Алайда қытай жан-

дармдары оларды контрабандашылар деп 
ұстап алып, түрмеге қамайды. Таңнан кеш-

ке дейін қара жұмысқа жегілген Әбілханның 
денсаулығы одан сайын нашарлай түседі. 
Ақыры бір күні түрмеден қашып шығудың 
мүмкіндігі туады. Қайда барарын білмеген 
Әбілхан Қастеевке базарда қауын, қарбыз 
сататын қарт кісі кездесіп, көмектеседі. Сол 
кісімен бірге базарда жүргенінде туыста-

рын кездестіріп, Жаркентке оралады. Ұзақ 
уақыт жоғалып кеткен Әбілханды әйелі 
алғаш көргенде танымай қалған екен.

Ал, ІІ дүниежүзілік соғыс басталған кез-

де Әбілхан Қастеев майданға аттанбақ 
болады. Бірақ бұйрық келіп, Әбілхан соғыс 
тақырыбындағы плакаттарды салумен ай-

налысатын болып, елде қалады.

7.ҚАСТЕЕВ НЕБӘРІ ЕКІ АЙ ТҰРҒАН ҮЙ
Ұзақ уақыт Әбілхан Қастеевтің өз 

үйі болмаған. Тек 1950 жылға қарай 
суретшіге Мұхтар Әуезов тұрған кішігірім 
баспананың кілті табысталғн екен. 1959 
жылы Алматыға шетелдік делегация келіп, 
Әбілхан Қастеевтің шығармашылығы 
жайлы деректі фильм түсіретін болады. 
Осыған байланысты қала басшылығы 
Әбілханды сол кездегі “Қазақфильм” 
үйіне көшіріп, жаңа баспананың ішін сәнді 
жиһазбен әрлейді. Суретшіні “Енді үйің 
де, шеберханаң да бар” деп қуантады. 
Бірақ шетелдіктер фильм түсіріп, отаны-

на қайтқаннан кейін екі айдан соң Әбілхан 
Қастеев ескі үйіне оралады. Осы оқиғадан 
кейін Дінмұхамед Қоневпен болған кез-

десуде суретші “Маған білімі көп адам 
білімі аз адамды алдауына болады деген 
жаңа заң шыққанын айтты” дейді. Қонаев 
ондай заңның жоғын алға тартады. “Жоқ 
болса, неге шетелдіктер кеткеннен кейін 
менің отбасымды ескі үйге қайтардыңдар? 
Неге Еуропаны, мені алдадыңдар?”, - деп 
қарсы сұрақ қойған екен. Мұны естіген 
Дінмұхаммед Ахметұлы күліп жіберіп, 
“Ақсақал, сізді шынымен алдаппыз” дейді. 
Сол бетте Жұмабек Тәшеновке хабарла-

сып, суретші Әбілхан Қастеевке арналған 
үйді салу жайлы нұсқау береді. Осылайша, 
қазір музейге арналған төрт бөлмелі үй үш 
айдың ішінде салынған көрінеді.

8.ӘБІЛХАН ҚАСТЕЕВТІҢ ОТБАСЫ
Әбілхан Қастеевтің ата-анасы ұлын бір 

қызбен атастырып қойған екен. Бірақ ол 
қыз “кедей жігітке әйел болмаймын” деп 
тұрмысқа шығудан бас тартады. Ақыры 
екеуі табыспай, Әбілхан Мәскеуге оқуға 
кетеді. Ауылына келген кезде, сәнді 
киінген суретші сол қыздың үйіне әдейі 
кірген екен. Ал өзінің өмірлік жары Сақыш 
болса, Әбілханнан он жас кіші болған. 
Қазақтың ескі дәстүрі бойынша ол әуелі 
ата-анасымен танысып, үйдің тұрмысына 
үйрену үшін солармен бірге тұрады. Тек со-

дан кейін суретшімен танысып, екеуі отау 
құрған. Әбілхан Қастеев жұбайымен алты 
ұл, үш қыз сүйген. Балаларының барлығы 
дерлік әке жолын қуып, сурет өнерімен 
айналысқан. Қазір ол жолды немерелері 
мен шөберелері де жалғап жүр.

9.ҚОҒАМДЫҚ ҚЫЗМЕТПЕН ДЕ 
АЙНАЛЫСҚАН

Шығармашылықтан бөлек Әбілхан 
Қастеев қоғамдық қызметпен де 
айналысқан. Ол екі рет (1955 және 1959 
жылдары) Оңтүстік Қазақстан облысының 
Сайрам ауданының атынан Қазақ ССР-
інің Жоғарғы кеңесінің депутаты болып 
сайланған. Жары Сақыш “Сол кезде 
Әбілханға Оңтүстік Қазақстаннан ғана 
емес, сонау Сарыарқадан, Маңғыстаудан 
тағдыр талқысына түскен адамдар келіп, 
мәселелерін айтып, көмек сұрайтын. Сол 
өтініштерді жерге тастамауға тырысатын” 
деп еске алады. Ал, қызының айтуынша, 
Әбілхан Қастеев ауылды жерлерде мек-

теп, емхана салуға себепкер болғаннан 
бөлек, жазықсыз сотталғандарды ақтап 
алуға да көмектескен көрінеді.

10.ҚАЗАҚСТАНДЫҚ ЕҢ ҚЫМБАТ 
СУРЕТШІЛЕРДІҢ БІРІ

2018 жылдың соңындағы Forbes 
Kazakhstan жасаған рейтинг бойынша, 
Әбілхан Қастеев қазақстандық “қымбат” 
авторлардың қатарына енген. Оның аква-

рельмен салынған суреттері 10 000 - 25 
000 долларға бағаланса, кенептері 40 000 
- 80 000 долларға сатылады екен. Ал, осы-

дан біраз жыл бұрын оның “Пейзаж” атты 
картинасы 413 000 долларға аукционға 
қойылған көрінеді. Ал суретшінің ең таны-

мал туындылары Алматыдағы Мемлекеттік 
Әбілхан Қастеев атындағы өнер музейінде 
сақталған.

Перизат КӘРІМҚҰЛ.

ҰЛЫ АДАМДАР ӨМІРІ: ӘБІЛХАН ҚАСТЕЕВ
ӘБІЛХАН ҚАСТЕЕВ 
ЖАЙЛЫ 10 ДЕРЕК

ҚАҢТАР – ҚАЗАҚСТАННЫҢ ХАЛЫҚ СУРЕТШІСІ ӘБІЛХАН ҚАСТЕЕВТІҢ ТУҒАНЫНА - 120 ЖЫЛ! (1904 - 1973)

бірге Мәскеуге аттанады. Жас суретшінің 
мақсаты - сурет мектебіне оқуға түсу. Алай-

да ол жақта қаржылай қиындықтан бөлек, 
мектеп басшылығы аттестаты жоқ баланы 
оқуға қабылдаудан бас тартады. Сол кезде 
Мәскеуде тұратын қазақ диаспорасы Надеж-

да Крупская атындағы сурет студиясының 
директоры Анна Фурмановадан Қастеевтің 
ең болмаса шығармашылық сабақтарға 
қатысуын өтінеді. Анна Фурманова рұқсат 
беріп, Әбілхан Қастеев сурет өнері жайлы 
білімін арттыра бастайды. Сабақтан бос 
уақытын ол музейлер мен галереяларды 
аралап, түрлі суретшілердің көрмелерін 
тамашалаумен өткізеді. Сондай-ақ, ол 
Мәскеуде салған бірнеше туындыларын 
Шығыс Музейіне ұсынады. Ондағылар 
картиналардың бағасын сұрағанда, Әбілхан 
өз жұмыстарын аз сомаға бағалаған екен. 
Алайда музей басшылығы туындылар-

ды екі есе қымбат бағаға сатып алып, сол 

Өтіп бара жатқан жыл ауданымыздың айтыскер бас ақыны, 
жерлесіміз Атамбаев Бекболат ағамыз үшін сәтті жыл болды. Жыл 
басында Бекболат Атамбаев "Қазақстан Республикасының Құрметті 
азаматы" атағын алса, осы жылы маусым  айында «Қазақстанның 
енбек сіңірген қайраткері» және «Ерен еңбегі  үшін» медалімен 
Астанада марапатталған еді. Жыл қорытындысымен осы 
желтоқсан айында арнайы Астанаға шақырту алып, ауданымызға 
тағы бір қуаныш,  атақ әкелді. Ол «Жаңа Қазақстанның жыл ада-
мы» атанды. 

Иә, Астана қаласында минстрлікте мемлекет басшысы  Қасым 
- Жомарт Кемелұлы Тоқаевтың «Әділетті мемлекет. Бір тұтас 
ұлт. Берекелі қоғам» атты Қазақстан халқына Жолдауын қоғамға 
кеңінен насихаттау мақсатында өткен  «Жаңа Қазақстанның жыл 
адамы» атты Республикалық байқаудың жеңімпазы болып  Астана-
дан қуанышымен оралды. 

Кезінде Қазақстанның  он екі  облысында айтыстарға қатысып 
Ақсу ауданымыздың атағын Республика  көлемінде жырлап еді. 
Жүлдесіз қайтқан жері жоқ. Одан соң Алаш азаматы «Қазақстанның 
еңбек сіңірген мұғалімі» Мәкей Еркінбековты зерттеп 70 жылдан 
кейін жарыққа шығарғаны тағы бар. 

Жақында белгілі ақын Тұрсынзада Есімжанов ағамыздың қызы 
Ырза Тұрсынзадақызы ауданымызға келген сапарында "Бөрібай 
батыр" ескерткішіне тау басындағы "Түймебас" ескерткішінің жа-
нында қарап тұрып айтқан әңгімесі бар еді. "Тылсымның күші 
керемет... Ешкім оны байқамайды, барлығы өздігінен болып 
жатқандай көреміз", - деген сөзі осы арада тағы да ойыма орал-
ды. Ырза апайымыз бұл сөзді айтқанда "Бөрібай батыр" ескерткіщі 
орнатылғаннан бері аудан орталығына жан кірді. "Ұлы Жібек жолы" 
жөнделді, Ақсу қант зауыты гүрілдеп тұр, батыр ескерткіші артында 
батыр атымен аталатын көшеден бастап жаңадан шағын бір ауыл 
бой көтеріпті. Бұның барлығы былай қарап тұрсаң өздігінен жаса-
лып жатқан іс сияқты. Алайда атамыздың қолдауын байқауға бола-
ды. Тылсымның күші керемет... деп тағы айтып еді.  

Еңбек ауылында, Бекболат ағамыздың үйінің алдында жақын 
жерде Мәкей атамыздың жерленген жері, зираты малдың, елдің 
аяғына тапталып жатқан еді. Осы көріністі күнде көзімен көріп жүрсе 
де, бір күні ағамыздың түсіне кірді ме кім білсін, өзінің жақыны, туы-
сы емес осы ел ардақтысының зиратын қоршау ойына келеді. Оны 
барып, жай темір тормен немесе ағаш қашамен қоршай салатын 
жағдай емес, оның да бір жол, жоралғысы барын білген ағамыз 
үлкендерден, имамдардан кеңес сұрайды. 

Барлығын жасауға болатындығын білген соң, алдымен Мәкей 
атамызды зерттеуге, ол туралы білуге көшеді. Осы арада Мәкей 
Еркінбековтың ұрпақтарын, туыстарын тауып, демеушілер тау-
ып, зиратты қоршауға атсалысты. Осымен тоқтап қалмай Мәкей 
ата еңбектерін ары қарай зерттеп, атамыздың шәкірттерімен, 
көзі көрген ауылдың, ауданның үлкен ақсақалдары мен ақ самай 
әжелерімен сұхбаттасып, айтқан әңгімелерін жазып алады. Осы 
жолда Мәкей ата шәкірті, жерлесіміз академик Жүрімбек Сыдықов 
атамызбен де көзі тірісінде жолығып, дастарханынан дәм ауыз 
тиіп, әңгімесін тыңдаған.

Мәкей атамыздың қызы, марқұм Бақыт Еркінбекова да осы 
қолдауды сезініп көзі тірісінде жатпай - тұрмай еңбектеніп, атасының 
атын шығарып, деректі фильм түсіртіп, кітап шығартқызып үлгерді. 
Үлгермей кеткен бір ісі Еңбек ауылындағы мектептің атын Мәкей 
Еркінбеков деп ауыстыру ғана еді. Осы істі ары қарай жалғау 
атамыздың немересі Жанар мен осы Бекболат ағамызда қалды. 
Міне, Мәкей атамыздың аруағы риза болып, рухы қолдап, осындай 
дәрежелерге жетіп жатыр. Иә, айтуға оңай... бірақ бұл да Ырза апа-
мыз айтқандай тылсымның күші...

Осы еңбектері минстрлікте бағаланып, үлкен марапаттарға 
ие болды. Ақынымыз Бекболат аға ауданымызға әлі талай атақ 
әкеледі деген үлкен сенімдеміз. Жаңа жылдарыңыз  құтты болсын.

Ербол СЫМХАНОВ,
Қазақстан Журналистер одағының мүшесі.

ЖАҢА ҚАЗАҚСТАННЫҢ  
ЖЫЛ АДАМЫ 

Кең байтақ жерімізді 
сыртқы жаудан қорғауда қазақ 
батырларының жауынгерлік 
өнерді терең меңгергендіктері 
туралы бүгінде толассыз айты-
лып, жазылып келеді. Әрине, 
батыр бабаларымыздың 
жауынгерлік өнері жас ұрпаққа 
үлкен өнеге сабақ болса игі. Сол 
жауынгерлік өнердің ішінде жек-
пе - жек сайысына айырықша 
тоқталсақ. Ендеше, осы жаумен 
оңашада жекпе-жекке шыққанда 
күрес өнеріне сүйенетіні белгілі 
болған. Сол кезде қазақтың 
дала батырлары күрестің түрлі 
айла - тәсілдерін қолдана оты-
рып, жауын тізерлеткен.

Біз бүгін сөз еткелі 
отырғанымыз да осы күрес 
өнері мен оның ішіндегі еркін 
күрес түрі. Ауданымызда осы 
күрес түрінің бірнеше секциясы 
жұмыс жасайды. аудандық ба-
лалар мен жасөспірімдер спорт 
мектебінің өзінде AQSU.WREST 
және «Батыр» спорт кешені, 
Орталық спорт мектебі және әр 
мектепте спорттың осы түрімен 
кеңінен дайындалады... 

16 желтоқсан Қазақстан 
Республикасының Тәуелсіздік 
күніне орай еркін күрестен 
2011 – 2013 жылы туған кіші 
жасөспірімдер арасында 
Ақсу ауданының балалар мен 
жасөспірімдер спорт мектебінің 
«командалық» чемпионаты өтті. 
Жарысты ұйымдастырушы: 
AQSU.WREST командасының 
бапкері Төлеуханов Азамат 
Талғатұлы.

Жарыс демеушілері: 
ұйымдастырушы Төлеуханов 
Азаматтың достары мен жас 
палуандардың ата - аналары.

Жарысқа 8 команда қатысты. 
Тартысты дода нәтижесінде І 
орын - AQSU.WREST және «Ба-
тыр» спорт кешені. Бапкерлері: 
Төлеуханов Азамат және 
Байсалды Қуаныш, ІІ орын - 
орталық спорт мектебі. Бапкері: 
Тұрғанбаев Алмас, ІІІ орын 
- Қаракемер ауылы. Бапкері:  
Бүркітбек Біржан. 

Осы жылы Еркін күрестен 
Грецияда, Лутраки қаласында 
17 - 22 қазанда өткен әлем 
чемпионатының жеңмпазы, 
жерлесіміз Есбатыров 
Саят Сағиұлы қатысып, 
жеңімпаздарды марапаттады.

Жарысты өткізуге демеушілік 
көрсеткен ата - аналар мен 
жарысты ұйымдастырушы 
Төлеуханов Азамат 
Талғатұлының достарына мың 
алғыс.

Ләззат ҚАСЫМБЕКОВА.

16 желтоқсан Қазақстан 
Республикасының Тәуелсіздік 
күніне орай 23 - 24 желтоқсан күні  
спорттың Комбат Дзю-дзютцу 
түрінен аудан орталығында 
2008 - 2009, 2010 - 2011, 2012 
- 2013 жылы туған жасөпірім 
ұлдар мен кыздар арасында 
Ақсу ауданының балалар мен 
жасөспірімдер спорт мектебінің 
ашық біріншілігі өтті. 

Жарыс облыс деңгейінде бол-

ды.  Жарысқа Талдықорған,  Текелі  
қалалары мен Кербұлақ ауданы, 
Ақсу ауданы, Алакөл ауданы, 
Сарқан ауданының жасөспірім 
спортшылары қатысты. 
Ақсу ауданы намысын қорғаған 
Н.Есеболатов атындағы орта 
мектебінің оқушылары. Азат 
Рафхатұлы, Әлихан Маранұлы, 
Досжан Русланұлы, Назерке 
Самархан, Талант Серікқызы 
жүлделі І орынды иеленсе, Ера-

сыл Мұсахан, Әлішер Бей-
сенбек ІІ орынды жеңіп алды. 
Айсұлтан Айымхан, Әлинұр 
Сайлаубек, Дамир Абуталы-
пов жүлделі ІІІ орыннан көрінді. 
Ж.Сыдықов атындағы орта 
мектебінің оқушылары 
Мәди Қизат пен  Бибарыс 
Ернарұлы ІІ орынға шықса,  
Ертілек Рахманұлы ІІІ орынды 
қанжығасына байлады.

Е.ӘБДІКӘРІМҰЛЫ.

ЖАҢА ҚАЗАҚСТАННЫҢ 
ЖЫЛ АДАМЫ

Комбат Дзю-дзютцудан ашық біріншілік 

ӨЗАРА 
КОМАНДАЛЫҚ 

ЧЕМПИОНАТ

 ТОҚТЫ (21.03 – 19.04)

2024 жылы көзқарастарыңыз 
бен құндылықтарыңыз 
ұқсас адамдармен жұмыс 
жасасаңыз, жақсы нәтижелерге 
қол жеткізесіз. Сіздердің 
көпшілігіңізге команда болып 
ойнау қиын, бірақ күш салсаңыз, 
марапат аласыз. Ұқсастықтарды 
іздеңіз және солардың негізінде 
серіктестік құрыңыз – бұл 
сіздің мансабыңызға да, жеке 
өміріңізге де қатысты. Егер Сіз 
ортақ игілікке жұмыс жасасаңыз 
және өзіңізге жататын 
командаға, достық шеңберге не-

месе топқа көмектессеңіз, сізге 
қажетті қолдауды алып, қабілетті 
көшбасшы ретінде көзге түсесіз. 
21-29.03 аралығында туғандар, 
осы жылы даму үшін үлкен 
мүмкіндіктерге ие болады – 
олардың жұмыста көтерілуі 
немесе бизнесін кеңейтуі 
таңқаларлық емес. Сіздің 
дамуға деген құлшынысыңыз 
сізді оқуға түсуге және жұмыс 
немесе демалу үшін шетелге 
саяхаттауға итермелеуі мүмкін. 
Дегенмен сақ болыңыз, өйткені 
сізбен бірге қандай да бір іске 
импульсивті түрде асығу және 
өзіңізді қиындыққа душар ету 
қаупі бар. Алдымен мұқият ой-

ланып, әрекетіңіздің салдарын 
бағалау арқылы тәуекелден 
аулақ боласыз. Сәуірдің 15-
18 аралығында дүниеге кел-

ген болсаңыз, осы жылы 
кедергілерге тап болуыңыз 
мүмкін. Ережеге қарсы шығуға 
дайын болуыңыз сізге біраз 
бас ауруын тудырады. Өте 
сақ болыңыз, заңсыз немесе 
жасырын әрекет жасамаңыз, 
интригаға араласпаңыз.

 

ТОРПАҚ  (20.04 — 20.05)

2024 жылы сізге қажетті 
тұрақтылық пен қауіпсіздікке 
қол жеткізу қиынырақ болады. 
Тосын жағдайлар, күтпеген 
бұрылыстар және елеулі өмірлік 
өзгерістер болуы мүмкін. Кей-

де сіз аяқтарыңыздың астынан 
жерді жоғалтқандай сезінесіз, 
бұл сізді алаңдатады. Егер Сіз 
қиындықтарды өзгерту мүмкіндігі 
ретінде қарастырсаңыз, 
өзіңізге, басқалармен қарым-
қатынасыңызға, сондай-ақ 
өмірдің белгілі бір саласындағы 
реформаларға төтеп беру сізге 
оңайырақ болады. Сіздердің 
көпшілігіңіз ауыр жүкті көтересіз, 
бірақ оны босатуға қорқасыз, 
өйткені сізде таңдау жоқ деп 
есептейсіз.

 

ЕГІЗДЕР (21.05 – 20.06)

2024 жылы сіз өткен жылы 
пайда болған кейбір идея-

ларды жүзеге асыра ала-

сыз. Сіз бастаған істі аяқтап, 

2024 жылға арналған 
жұлдыз жорамал

алдағы жылдарда өміріңізде 
орнықты нәрсе құра аласыз. 
Сәттілік көктен түспейді, бірақ 
мүмкіндіктер бар, бірақ оларды 
жүзеге асыру үшін көп жұмыс 
істеу керек. Неғұрлым тиімдірек 
болу үшін, күш-қуатыңыз бен 
ресурстарыңызды бір мақсатқа 
жұмсамауға тырысыңыз. 
Әңгімелесулер мен келіссөздер 
жүргізу, адамдарды байланы-

стыру, жаңа байланыстар ор-

нату, ақпарат жинау және беру 
дағдыларыңыз осы жылы өзіңіз 
үшін де, басқалар үшін де ерек-

ше құнды болады.
 

ШАЯН (21.06 – 22.07)

2024 жыл сіз үшін ең жақсы 
жолды бастамауы мүмкін, бірақ 
уақыт өткен сайын жағдай 
жақсарып, жарқын кезеңдер 
көбейе береді. Жылдың 
алғашқы екі немесе үш айын-

да сізде көбірек алаңдаушылық 
болуы ықтимал – қаржылық 
және қарым - қатынаста. 
Сіздердің кейбіреулеріңіз үшін 
екі тақырып бір-бірімен бай-

ланысты болады және Сізге 
психикалық қиындықтар 
әкеледі: мысалы, серіктесіңізбен 
қаржылық мәселелерге бай-

ланысты кикілжің тууы немесе 
бастығыңызбен түсініспеушілік 
туындауы мүмкін. Қалай болғанда 
да, бұл кезеңді рефлексия және 
қайта бағалау үшін пайдалану 
және жағдайды жақсарту үшін 
оңтайлы шешімдер қабылдаған 
жөн.

 

АРЫСТАН (23.07 – 22.08)

2024 жылы сіз өз қалауыңыз 
бен ниетіңізге жетесіз, бірақ 
көбірек күш салуыңыз керек. 
Сіздің жолыңызда кездесетін 
кедергілерді жеңуге болады, 
бірақ оны жеңу үшін сізге көп 

күш салып, шыдамдылық пен 
табандылық көрсету керек. Өмір 
сіздің шыдамдылығыңызды сы-

найды, бірақ шын жүректен өз 
ісіңізге жүрегіңізді салып, жолда 
жүрсеңіз, жақсы нәтижеге жетесіз. 
Табысқа жетудің тағы бір шарты 
– айналаңыздағы адамдармен 
ынтымақтастықта жұмыс істеу. 
Бұл жыл күшті қарым-қатынастар 
мен серіктестіктерді құру үшін 
әсіресе қолайлы – жеке және 
кәсіби тұрғыда, бірақ команда 
болып ойнауға үйренбеген және 
ымыраға келуді білмейтіндер 
үшін қиынырақ көрінуі мүмкін, 
соның ішінде «басқалары» сізге 
қарсы және сізді бопсалайды.

 

БИКЕШ (23.08 — 22.09)

Жылдың басында бикеш 
белгісінде туғандар Сатурнның 
әсерінен кемшілік пен меланхо-

лияны сезінуі мүмкін. Компания-

ны және мойындауды іздеудің ор-

нына, сіз өз шешімдеріңізді қатаң 
ұстанып, өзіңізді толығымен 
өзін-өзі дамытуға арнауыңыз 
керек және сәттілік сезімі сізге 
аяғыңызға тұруға көмектеседі. 
Сонда бұл энергия басқаларды 
өзіңізге тартады, бұл жалғыздық 
мәселесін шешеді. Қаңтар 
айында сіз де серіктесіңізге 
жеткілікті көңіл бөлмеуге бейім 
боласыз, бірақ екінші жағынан ол 
жеткілікті көңіл бөлмейтіндіктен 
сіз де ренжіп қаласыз. Дегенмен, 
үйлесімділік екі жақтан да күш-
жігерді қажет етеді, сондықтан 
бар мәселені оған ысырмаңыз.

 

ТАРАЗЫ (23.09 – 22.10)

Қаңтарда таразылар 
көптеген өзгерістерді бастан 
кешеді. Сіз өзіңіздің барлық 
эмоцияларыңызға өте байыппен 
қарайсыз, бұл сізге үлкен әсер 
етеді және сіз оларды елеусіз 

Мұның айтарлықтай салдары 
болуы ықтимал, әсіресе, сіздің 
жұмысыңызға мән бермейді 
деген қорытындыға келуі және 
сіздің лауазымыңызға сәйкес 
келетін адамды іздей бастауы 
мүмкін, сіздің басшылармен 
қарым - қатынасқа қатысты.

 

ТАУЕШКІ (22.12 – 19.01)

Жаңа жылдың басталуы 
тауешкілер үшін мүлдем табиғи 
болады және олар мінез - 
құлқындағы үлкен өзгерісті 
сезінбейтін шығар. Ең басты-

сы, Сіздің күшті жақтарыңыз 
айқынырақ болады. Сіз биылғы 
жылы не нәрсеге қол жеткізгіңіз 
келетінін нақты анықтай ала-

сыз және басынан бастап 
Күннің арқасында сәттілікке 
ие боласыз. Қаңтар айында 
осы планетаның әсерін басуға 
тырыссаңыз да, Сізді қалауыңыз 
басқарады. Айналаңыздағы 
адамдарды бақылауға алыңыз. 
Жұмыста еңбек өнімділігі 
жоғарылауы мүмкін, себебі, Сіз 
жоғарылатуға немесе жалақыны 
көтеруге тырысасыз. Деген-

мен, табыстың өзі негізінен 
командалық жұмыста болады.

 

СУҚҰЙҒЫШ (20.01 – 18.02)

Жаңа жылдың басында 
және әсіресе қаңтарда Са-

турн суқұйғышқа ең үлкен әсер 
етеді. Бұл Сізге жаңа жылдық 
шешімдеріңізде керемет 
тұрақтылықты және уәделерді 
орындаудағы сенімділікті береді, 
сондықтан отбасы сізге 100% 
сене алады. Осы қасиетіңіздің 
арқасында сіз өзіңізді дамыту-

да үлкен жетістіктерге жетіп, 
өзіңізді мақтан етесіз. Өкінішке 
қарай, бұл планетаның әсері де 
қыңырлық пен консерватизммен 
келеді. Егер Сіз маңызды шешім 
қабылдасаңыз, Сізден гөрі 
көреген адаммен кеңескен жөн.

 

БАЛЫҚТАР (19.02 – 20.03)

Жыл басы балықтар үшін та-

маша уақыт болмақ. Юпитердің 
арқасында олар өмірінің барлық 
салаларында қиялшыл болады. 
Сән болсын, мансап немесе үй 
болсын, Сіз өзіңізге көмектесе 
алмайсыз және әрқашан жаңа 
нәрсе ойлап таба алмайсыз. 
Бұл жаңа жобаларды қолға 
алуға немесе бос уақытты 
өткізуге тамаша мүмкіндік бола-

ды. Дегенмен, сіз барлық идея-

лар мен әрекеттердің салда-

рынан жақын адамдарыңызды 
ұмытып кетуіңіз мүмкін, бұл 
сіздің қарым - қатынасыңызды 
суытуы ықтимал. Қаңтар айын-

да отбасыңызға сүйіспеншілік 
көрсетуді ұмытпаңыз және бірге 
жасай алатын нәрсені ойлап 
көріңіз.

NEWS.MYSELDON.COM
Әрине, жұлдызнама бойынша жұлдыз жорамалға сену-сенбеу мәселесін әркімнің өзіне  

қалдырамыз. Дегенмен, оқимын деген адамға  жұлдызнама бойынша 2024 жылға арналған 
жұлдыз жорамал ұсынбақпыз.

қалдыра алмайсыз, бұл негізінен 
Айдың әсерінен болады. Сіздің 
серіктесіңізге келетін болсақ, ескі 
қателіктер қайта пайда болуы 
мүмкін. Сіз абай болуыңыз керек 
және өз сезімдеріңізді бақылауға 
және мүмкіндігінше жанашыр 
болуға тырысыңыз. Әйтпесе, 
көп жанжалдарды күтіңіз, егер 
сіз шаршағаныңызды сезсеңіз, 
жай ғана демалып, аздап бой 
сергітіңіз. Сіз өзіңіздің күнделікті 
әдеттеріңізді ойлап, көбірек 
ұйықтауға тырысыңыз, шөп шай-

ларын ішіңіз және витаминдердің 
күнделікті мөлшерін тұтынуыңыз 
керек.

 

САРЫШАЯН (23.10 — 21.11)

Сарышаяндар жыл басынан ба-

стап жақсы және позитивті көңіл-
күйде болады. Сіз әдеттегіден 
де сабырлы боласыз және сізді 
алаңдату мүмкін емес. Ең басты-

сы, өзіңмен бол, басқалардың 
мінез-құлқына иланбай, жаңа 
жылдық шешімдер мен өмірдегі 
өзгерістерге алданып қалмау. 
Денсаулыққа келсек, зәр шығару 
жолдары мен жыныс мүшелерін 
жақсы күтіңіз, әсіресе бірінші 
кезеңде, қаңтардың жартысы. 
Мырзалар да, ханымдар да 
олардың денесі бірдеңе дұрыс 
емес екенін айтқан кезде сигнал-

дарды елемеуге тырысулары ке-

рек.
 

МЕРГЕН (22.11 – 21.12)

Бұл белгіде туғандар қаңтарда 
Венера әсерінен жыныстық 
қуатқа толы болады. Сіздің 
құмарлығыңыз шексіз бола-

ды, бұл сіздің серіктесіңізге 
ыңғайсыз болуы мүмкін. Егер сіз 
бойдақ болсаңыз, кіммен уақыт 
өткізетініңізді ойлаңыз. Мер-

гендер жұмысқа немесе оқуға 
дұрыс назар аудармауы мүмкін. 

Байқасаңыз, әр жыл өзінің ерекше 
жаңалығымен келіп жатыр 
Әр жылдың өзіндік ерекшелігі, 
жаңалығы, өзгерістері болады. 
Алдағы 2024 жылы Сіздің өміріңізге 
қандай жағдайлар келетінін білгіңіз 
келсе, нумерологиялық болжамға 
көз жүгіртіп көріңіз. Бірақ, ол үшін 
алдымен жылдың өзіңізге арналған 
жеке санын білу керек. Жылдың жеке 
санын білу үшін қарапайым есеп 
жасаймыз. 

Ол үшін алдымен жыл санын шығарып 
аламыз: 

2+0+2+4=8 
Екінші кезекте туған күн, ай, 

жылыңыздың сандарын жеке-жеке қосып 
аласыз. Екі таңбалы мән шықса, тағы да 
бір-біріне қосып, бір таңбалы мәнін алу 
керек. 

Мәселен, 1990 жылдың 29 
желтоқсанында дүниеге келсеңіз: 

2+9=11, 1+1=2 
1+2=3 
1+9+9+0=19, 1+9=10, 1+0=1 
Үшінші кезекте осы үш есептен шыққан 

сандарды бір-біріне қосамыз. Бұл жолы 
да екі таңбалы сан шықса, қайта бір-
біріне қосу арқылы бір таңбалы мән 
шығарамыз. 

2+3+1=6 
Соңғы этапта осы шыққан мәнді бірінші 

есептегі жыл санымен қосу керек. 11 
және 22 сандары шыққан жағдайда ғана 
сол күйі қалдырамыз, басқа екі таңбалы 
сандар шықса, бір-біріне қосу арқылы бір 
таңбалы сан шығаруды қайталаймыз. 

8+6=14, 
1+4=5 
Нәтижесінде, осы мысалдағы туған 

күн иесінің 2024 жылдағы жыл саны – 5 
болып тұр. Тура осылай өз есебіңізді жа-
сап алсаңыз, өз жеке саныңызға сәйкес 
мәнмен танысуға дайынсыз деген сөз. 

1 – КӨШБАСШЫЛЫҚ ЖЫЛЫ. Осы 
жылы жаңашылдықтар иницаторы бо-
ласыз. Өміріңізде көп өзгерістер мен 
жақсы жаңалықтар орын алады. Өзіңізді 
дамытуға, өміріңізді сапалы ете түсуге 
үлкен мүмкіндіктер аласыз. Ойыңызда 
жүрген барлық бастамаларға батыл 
түрде кірісіңіз. Кейбір бастаған ісіңіз 
ұзаққа созылып, нәтижесі көп күттіруі 
мүмкін, алайда, көңіл қуантарлықтай бо-
латыны анық. 

2 – СЕРІКТЕСТІК ЖЫЛЫ. Бұл жыл 
сізге «Жалғыздың үні шықпас» дегенді 
ескерткісі келеді. Сәйкесінше, қызметте, 
кәсіпте серіктестіктерді, жеке өмірде 
адамдармен жақын араласуды та-
лап етеді. Сондықтан, әріптестермен 
тату, жаңа таныстықтарға ашық, 
жанашырларыңызбен бірге болыңыз. 
2024 жылда басыңызға жоғары өрлеу 
мен төмен құлдилау бірнеше рет 

2024 ЖЫЛ: Ұлу жылы бізге 
не дайындап тұр? 

түсетіндіктен, іш пыстырарлықтай бол-
майды. 

3 – ДИПЛОМАТИЯ ЖЫЛЫ. 2024 жыл 
– Сіз үшін қоғаммен қарым-қатынас, 
әлеуметтік коммуникация басты рөл 
атқаратын уақыт. Екі жыл бұрын танысып 
қалған кейбір жандар қайта алдыңыздан 
шығады. Жоспарларыңызды жүзеге 
асыруға көптеген мүмкіндіктер беріледі. 
Жеке өміріңізде шешілмей жүрген 
мәселелермен бетпе-бет келесіз, енді 
олардан ешқайда қашқақтай алмайсыз, 
біржақты етуге тырысыңыз. Талантыңыз 
бен басқа да қырларыңызды ашуға 
талпыныңыз, өйткені дәл осы жылы 
шығармашылықта жетістікке жетуге 
мүмкіндігіңіз көбіек. 

4 – ҚАЖЫРЛЫ ЕҢБЕК ЖЫЛЫ. 
Өміріңіздің барлық салаларына мықты 
іргетас қалауға осы жылы мүмкіндік көп. 
Сондықтан, ұсақ-түйекке мән бермей, 
ауқымды мәселелерді қамтуға, үлкен 
жобаларды қолға алуға тырысыңыз. 
Сіз атқарауға тиіс бірнеше жұмыс бар, 
белді буып, жеңді түріп кірісіңіз. Осының 
бәрімен қатар денсаулығыңыз жайлы да 
ұмытпай, өзіңізге қамқорлық жасаңыз. 
Дұрыс тамақтаныңыз, жаттығу жасаңыз 
және көп демалыңыз. 

5 – ӨЗГЕРІСТЕР ЖЫЛЫ. Осы жылы 
сіздің ортаңыз өзгеруі мүмкін. Басқа үйге, 
тіпті басқа елдімекен, өзге қалаға көшуіңіз 
ықтимал. Соңғы бірнеше жылда бастаған 
жобаларыңызға көз жүгіртіңіз. Егер олар-
да бәрі жақсы болмаса, қай жерден қате 

кеткеніңізді іздеңіз, тауып, түзеңіз. Дайын 
жүріңіз, күтпеген оқиғалар да көп болады. 

6 – ЖАУАПКЕРШІЛІК ЖЫЛЫ. Іскерлік, 
романтикалық және отбасылық қарым-
қатынаста оң өзгерістер орын алады. 
Бір қарағанда ең жаман жағдай бо-
лып көрінгеннің өзі, ақыр соңында сіз 
үшін жақсы болатынын ұмытпағайсыз. 
Өзіңіздің барлық әрекеттеріңізге, 
сөзіңізге жауапкершілік арқалауға дай-
ын болыңыз. Әсіресе, отбасы алдындағы 
жауапкершілікке мұқият болыңыз. Кейін 
жауап бере алмайтындай іс-әрекет, 
әңгімеге бармаңыз. Себебі, бәрінің есебі 
жыл соңына дейін-ақ сұралады. 

7 – ӨЗІҢМЕН ТАНЫСУ ЖЫЛЫ. 
2024 жыл – соңғы алты жылда болған 
оқиғаларды еске түсіретін уақыт. Өзіңіз 
өзгерте алмайтын нәрселер туралы көп 
уайымдамай, өзгерте алатын тұстарды 
қолға алатын кезең. Оңашада өз-
өзіңізбен қалуға көбірек мүмкіндік алыңыз. 
Себебі, өз ішіңіздегі рухани дүниеңізді 
іздеуге, танысуға тиіссіз. Жалғыздықты 
сезінбестен жалғыз қалудың құпиясын 
табуыңыз керек. 

8 – ЖЕТІСТІК ЖЫЛЫ. 2024 жыл іскерлік 
және қаржылық операциялар жылы бола-
ды. Іскерлік қарым-қатынастарда табысқа 
жету мүмкіндігі мол болса да, үлкен 
көлемде ақша жоғалтуыңыз ықтимал 
екенін есте сақтаңыз. Биыл өнім жылы, 
соңғы жеті жылда не ексең, соны орып 
аласың. Жыл бойы сергек болыңыз, жақсы 
мүмкіндіктер келеді, жіберіп алмаңыз. Бұл 

кез келген нәрсені, соның ішінде жылжы-
майтын мүлікті сатып алуға және сатуға 
жақсы уақыт болуы мүмкін. 

9 – ПАРЫЗДЫ ОРЫНДАУ ЖЫЛЫ. 
Осы жылы өміріңізде қажет емес кез 
келген нәрседен, адамнан немесе 
жағдайдан арылып, жаңа бастамаларға 
дайын болуыңыз керек. Себебі сіз үшін 
ыңғайлы емес, пайдасыз жағдайлар мен 
қарым-қатынастар көбейген. Қарым-
қатынастағы кез келген мәселелерді 
шешу керек, әйтпесе одан ары ұлғайып 
кетеді. Кейінге қалдырған жобаларыңыз 
болса, аяқтау маңызды. 

11. 2024 жыл алдыңғыдан мүлдем 
өзгеше болады. Іскерлік мәселелерді 
шешу үшін көп уақытыңызды құрбан 
етуге дайын болсаңыз, дұрыс пайда 
алу мүмкіндігіңіз артады. Жеке қарым-
қатынаста да икемді болуыңыз керек. 
Қолымнан келмейді-ау деген істерге 
тәуекел етпеңіз, күшіңізді сақтаңыз. 
Қаңтар - сіз үшін өзіңізді көрсету айы. 
Ақпан – жылдың қалған бөлігіне берік 
негіз қалау уақыты. Наурыз өзгерістер 
мен тосын сыйлар әкеледі. Сәуірде 
отбасылық мәселелер бірінші орын-
да тұруы ықтимал. Мамыр және мау-
сым айларындағы шыдамдылық 
материалдық пайда әкеледі. Шілде 
мен тамыз – өтпелі айлар, қыркүйекте 
де бірқалыпты тыныштық. Ал 2024 
жылдың соңғы үш айы қарым-қатынасқа, 
өзгерістер орнатуға ұмтылуды, қажырлы 
жұмысты қажет етеді. 

22. Әрине, түрлі саладағы 
жауапкершіліктеріңізді атқаруды 
ұмытпау керек. Алайда осы жылы 
өзіңізге қамқорлықты басты орынға 
қойғаныңыз дұрыс. Жақсы ниетті 
достарыңыз бен отбасыңыздың ақыл-
кеңестерін тыңдаңыз. Бірақ ең маыз-
дысы – өз ішкі дауысыңызды тыңдауды 
ұмытпаңыз. 2024 жыл – сіз үшін ша-
быттандыратын және шығармашылық 
кезең, армандарыңыз орындалатын 
уақыт. Қаңтарда кейбір қиындықтар тууы 
мүмкін, бірақ ақпан айына қарай мұндай 
жағдайдың басыңызға неге келгенін 
түсінесіз, өмірлік сабақ аласыз. Наурыз 
– отбасына қамқорлық айы. Сәуірде 
жалғыз қалуға және өмірдің құпияларын 
зерттеуге уақыт бөліңіз. Мамырда сізде 
қосымша ақша пайда болады, соны-
мен қатар күтпеген шығындар да орын 
алады. Маусым мен шілде – бұрынғы 
жұмыстарды аяқтап, жаңа бастамаларды 
қолға алатын уақыт. Тамыз және қыркүйек 
айларында барлық нәрсеге ашық және 
қабылдаушы болсаңыз, түсінік пен жаңа 
шабыт келеді. 2024 жылдың соңғы үш 
айы іскерлік, ұтқырлық танытуды және 
қарым-қатынас мәселелерін шешуді та-
лап етеді. 

Аударған: А.МЕЙІРХАНҚЫЗЫ, 
ERNUR.KZ.

Автокөлікте өрттің шығу 
мүмкіндігін төмендету үшін, 
жеке автокөлікті зауыт 
нұсқаулығының талаптарына 
сәйкес пайдаланып, техникалық  
дұрыс жағдайда қызмет көрсету 
керек, сонымен қатар өрт 
қауіпсіздігінің ережелерін қатаң 
сақтау қажет.

Жеңіл автөкөліктегі өрттер, 
жүргізушінің өртке қарсы қорғау 
және өрттерді жою бойынша 
әрекеттеріне қажетті дайын 
еместігін куәландырады.

Автокөлік жануын уақытында 
көру өте маңызды және оны 
жоюға дереу шара қабылдау 
қажет. Өртке әкелетін фактор-
лар бар, ол жанармай иісінің, 
оқшалаудағы күйік иісінің, капот-
тан түтіннің шығуы.

Автокөліктердегі өрт 
қауіпсіздік ережелері

Автокөліктің заманауи 
бөлігі көбіне полимерден, 
пластиктерден және басқа 
да синтетикалық матери-
алдардан тұрады және де 
олардың барлығы жанғыш зат-
тар. Осындай материалдар 
жанғанда жоғары токсинді газ 
бөледі.

Егер Сіздің автокөлігіңіз 
қозғалыс кезінде өртке 
оранса, жарық неме-
се  дыбысты сигналмен 
жүргізушіге автокөліктің 
жануы туралы белгі беру 
қажет.Автокөліктің  
қозғалысы кезінде, жану 
пайда болса, Сізге келесі іс - 
әрекеттерді орындау керек:

1. Автокөлікті  тоқтатыңыз.
2. Қозғалтқышты сөндіріңіз.
3. Капоттың құлыпын боса-

тыңыз, бірақ капотты ашпаңыз.
4. Барлық жолаушыларды 

шығарыңыз.
5. «101» немесе «112» теле-

фондарына қоңырау шалыңыз, 
және өртке қарсы қызметті 
шақырыңыз.

6. Егер бұл қауіпті болма-
са, көліктегі өрт сөндіргіштті 
қолданып көріңіз.

7. Қозғалтқыш бөлігіндегі 
өртті сөндіру барысын-
да суды қолданбаңыз, бұл 
электр сымдарының қысқа 
тұйықталуына немесе жанып 
жатқан жанар - майдың тара-
луына және жану аумағының 
ұлғайуына әкеліп соғады.

Нұрдәулет ЖАҚСЫБАЕВ,
аудандық ТЖБ бастығы,  

азаматтық  қорғау  
подполковнигі. 

Өрт жиі электр сымдарының  
жүйелеріндегі ақаулықтан 
шығуы мүмкін, сондықтан 
оқшалау жағдайына және 
байланыстардың сапасына на-
зар аудару қажет.

Электр жүйелеріндегі барлық 
өзгерістер мен қосымшалар 
білікті маманмен сапалы 
жүргізілген жөн.

Автокөлікті пайдалану бары-
сында уақыт өте келе отындық 
шлангалар жыртылады немесе 
тозады, қосындыларда ақаулар 
пайда болады.   

Қ о з ғ а л т қ ы ш т а ғ ы 
пайдаланылған коллектордың 
үстіңгі қабатымен немесе от 
ұшқындары болған кезде жанар-
май буы тез тұтанады.

Абай атындағы  орта мектебі, мектепке дейінгі шағын орталығында 
тәуелсіздігіміздің  32 жылдығына  орай, тәрбиеші  Тлеулина  Сәния 
мен тәрбиеші Сапарғалиева Әйгерімнің жетекшілік етуімен «Бала-
пан» ортаңғы тобы және «Жұлдызай» тобы тәрбиеленушілерінің 
қатысуымен "Тәуелсіздік – тұғырым!" атты ертеңгілік өтті. Бұл 
мерекелік іс-шараны өткізудегі мақсатымыз  - бүлдіршіндерімізге 
ерте сәби шақтарына бастап, өз Отанын сүюге, Қазақстан Ре-
спубликасы Рәміздерінің қойылуы жайында толық мәлімет беру, 
балалардың өз еліне, туған жеріне деген сүйіспеншіліктерін артты-
рып, Тәуелсіздік  мерекесі жайында жалпы түсінік беру мақсатында 
өтті. Бүлдіршіндер өз еліне, туған жеріне деген сүйіспеншіліктерін   
өлең, тақпақтары арқылы жеткізді. Топта Қазақстан 
Республикасының Гимні айтылып, бүлдіршіндер сарбаздар биін 
биледі. Балалар Қазақстан Республикасының рәміздерін жатқа 
айтып, Туға, Елтаңбаға, Гимнге жеке - жеке тоқталып, сипаттама 
берді. Бала біздің болашағымыз, демек, осы құндылықтарымызды 
балаларымыздың бойына сіңдіре білсек, болашақта Отанын, елін, 
туған жерін сүйетін ұрпақ тәрбиелеп шығатынымызға сеніміміз  
мол.

                                               
Н.БАЙСЕИТОВА,

Абай атындағы орта мектебі, мектепке дейінгі шағын 
орталығының  аға тәрбиешісі.                                             

ТӘУЕЛСІЗДІК - ТҰҒЫРЫМ!

ЖЫЛ ҚАЙЫРУ
Қазақта жыл қайыру, яғни санау он 

екі жылдан тұрады. Он екі жылды ата-
бабамыз бір мүшел деп білген. Бір 
мүшелдің жылдары он екі түрлі аң мен 
жануардың атымен аталған.

Бірінші – тышқан жылы, 
екінші – сиыр, 
үшінші – барыс, 
төртінші – қоян, 
бесінші – ұлу, 
алтыншы – жылан, 
жетінші – жылқы, 
сегізінші – қой, 
тоғызыншы – мешін, 
оныншы – тауық, 
он бірінші – ит, 
он екінші – доңыз жылы. 
Әрбір жануардың жылы наурызда 

кіреді.
Әр мүшел аяқталып, екіншісі 

басталғанда, он үшінші жыл тағы да 
тышқаннан саналып, есеп қайта ашыла-
ды. Бірінші мүшел – 13 жас, содан кейін 
он екі жылдан қосыла береді.

 
ЖЫЛ БАСЫ НЕГЕ ТЫШҚАННАН 

БАСТАЛАДЫ
Ел арасында тараған аңыз-әңгімеге 

сүйенсек, жылдың басы тышқан атала-
тын себебі – ол бойы барлығынан ұзын 
түйенің құлағына шығып кетіп, жылды 
ең бірінші болып көріпті. Ал түйе бойы-
на сеніп жылдан құр қалып, қалғандары 
жақындап келе жатқан жылды көру 
ретімен жыл аттарын иемденіпті-міс.

Тағы бір аңызда "Шығыс күнтізбесіндегі 
жыл қайыру аспан асты Түрік елінің 
ең бірінші ханы Қисаға-Тәңірдің кең 
көлемдегі аң аулау кезінде барлық 
аңдар қашып, судан жүзіп өтіп құтылуды 
ойлапты. Содан Іле өзенінен төмендегі 
тәртіппен жүзіп өтіпті. Бірінші болып суға 
тышқан, оның артынан сиыр, барыс, 
қоян, ұлу, жылан, жылқы, қой, мешін, 
тауық, ит, ең соңынан доңыз жүзіп өтіпті. 
Осы рет саны шығыс күнтізбесінде күні 
бүгінге дейін сақталып қалған" деп айты-
лады.

 
ӘРБІР ЖЫЛДЫҢ ӨЗІНДІК МІНЕЗІ БАР

Ғұлама шипагер Өтейбойдақ 
Тілеуқабылұлы он бесінші ғасырда 
жазған "Шипагерлік баян" кітабында жыл 
атауларына өз сипттамасын берген.

"Сумақы — тышқан. Маңғаз — сиыр. 
Айбар — барыс. Секем — қоян. Сумаң — 
жылан. Тұлпар — жылқы. Иіртек — ұлу. 
Шопан — қой. Мешін — мешін. Айтақ 
— ит. Шақырауық — тауық. Қорысқы — 
доңыз", - деп жазды Тілеуқабылұлы.

ҰЛУ ЖЫЛЫНЫҢ 
ЕРЕКШЕЛІГІ

Зерттеушілердің айтуынша, ежелгі 
көшпенділер хайуандық күнтізбені 
қытайлардан қабылдап алған көрінеді. 
Алайда бұл күнтізбе толығымен 
көшірілмеген, оның өзіндік ерекшеліктері 
бар. Мәселен, Қытайда Маймыл жылы, 
көшпенділерде Мешін жылы деп аталады. 
Ал Айдаһар жылының Ұлуға айналуы ту-
ралы екі болжам бар. Қай уақытта да ауа 
райына тәуелді көшпенділер көбіне жазы 
қуаңшылықпен, қысы жұтпен есте қалған 
Қоян жылынан кейінгі жылға жауын-
шашын мол болсын деген ырыммен сулы 
жерде өмір сүретін ұлудың атын берсе 
керек. Екінші болжам бойынша айдаһар 
қытай тілінде "лұн" деп аталады екен. Ұлу 
сөзі осы "лұн" сөзінен шығуы мүмкін.

ҰЛУ ЖЫЛЫНЫҢ ЕРЕКШЕЛІГІ
Ұлу суда жүретін болғандықтан, бұл 

жылы құрғақшылық болмайды. Жыл 
тыныштықпен, береке-молшылықпен 
өткен. Түркі жұрты оның ішінде қазақтар 

да ұлу жылы астық, шөп мол болады 
деп жорамалдаған. Соған қарағанда 
бұл халық үшін жайлы, жұмсақ жылдар 
қатарынан орын алса керек. Кей жыл-
дары ұлу да жайсыз келіп отырған. Оған 
Бейімбет Майлиннің "Ұлу" деген өлеңі 
(1917) дәлел болады.

Ұлу келіп көтерді елдің обалын,
Мал жұтатып, сынын алды қораның.
Нақ ұлудай ұлытқан жоқ қазақты,
Атышулы былтырғы өткен "қояның".

1916 жылы ұлт - азаттық көтеріліс, 
Қазақстандағы байлардың мүлкін 
тәркілеп, өздерін Сібірге жер аударған 
1928 жылғы голощекиндік кәмпеске де Ұлу 
жылында болған.

Дегенмен, ұлу жылы өте жайлы, жұмсақ 
жыл болып есептеледі. Стихиялық белгісі 
– ағаш. Бейбіт өмірді сүйетін, жайлы, 
тыныштықты жаны қалайтын, ақылды да 
зерек адамдар осы жылы туады деседі. 
Кемшілігі: тез ренжігіш, қырсықтау келеді.

ҰЛУЛАР ТУРАЛЫ ҚЫЗЫҚТЫ 
ДЕРЕКТЕР

Ұлулар соқыр және саңырау. Олар тек 
жарық пен қараңғылықты ғана ажырата-
ды. Ал бір-бірімен жанасу арқылы бай-
ланысады. Ұлулар орташа есеппен 15 
жыл өмір сүреді.

ҚЫЗЫҚТЫ ДЕРЕКТЕР:
қолайсыз жағдай кезінде 6 айлық 

ұйқыға кете алады;
бір минуттың ішінде 7 сантиметр 

қашықтықты жүріп өтеді;
ұрпақ қалдыру үшін серіктес қажет 

емес;
өз салмағынан 10 есе ауыр затты та-

сымалдай алады;
ұлудың етіндегі ақуыз мөлшері 

тауықтың жұмыртқасынан көп;
тістерінің саны кез - келген акуладан 

көп;
өмірлік тәжірибесіне сүйене отырып, 

шешім қабылдай алады;
ең үлкен түрі – австралиялық ұлу, 

салмағы – 40 кг, ал ұзындығы – 30 см. 
дейін жетеді.

Эволюция теориясының негізін 
қалаушы Чарльз Дарвин, ұлулар кез кел-
ген жағдайға бейімделе алатын тіршілік 
формасы екендігін мәлімдеген.

Ұлу жылы туған ұлы тұлғалар
Бір мүшел сайын дүниеге кел-

ген кемеңгер Жер тұрғындарын 
ғаламшардың әр түкпірінен ондап, 
жүздеп табуға болады.

Бұл тізімді шығыстың шайқы шайыры 
Омар Хайям (1048) бастаса, атақты жазу-
шы, детектив жанрының негізін қалаушы 
Эдгар По (1810), әйгілі қаламгерлер Лью-
ис Кэрролл (1832), Дж.Р.Толкиен (1892), 
Иосиф Бродский (1940), Максим Горь-
кий (1868) де ұлу жылы туған ұлылар 
қатарынан.

Ал әлемнің жаратылысы мен тылсы-
мына көз тіккен философтар арасынан 
"фашизмнің рухани атасы" Фридрих 
Ницше (1844), коммунизмнің "көкесі" 
Фридрих Энгельс (1820), Освальд Шпен-
глер (1880), Жан-Жак Руссо (1712), 
әйгілі Иммануил Кант (1724) осы жылы 
дүниеге келіпті.

Саясатқа қатысы барлардың арасын-
да өжет қыз Жанна д’Арк (1412), орыс 
патшасы Николай II Романов (1868), 
Америка президенті Авраам Линкольн 
(1810), Эрнесто Че Гевара (1928), көрші 
Владимир Путин (1952), Франсуа Митте-
ран (1916), Эдуард Шеварднадзелерді 
(1928) атауға болады.

Ұлу жылы туған саясаткерлер арасын-
да Нұрсұлтан Назарбаев (1940)-та бар.

Құрметті Ақсу 
ауданының медицина 
саласының қызмет-
керлері, ақ халатты 
абзал жандар! 

Сіздерді келіп жеткен 
2024 жылғы Жаңа жыл 
мерекесімен құттықтай 
отырып, өз алғысымды 
білдіргім келеді. 

Денсаулық – зор 
байлық! – деп дана 
халқымыз бекер айтпаса 
керек ауырып ем іздеп 
барғанда өз саласының 
білікті маманы ретінде 
тиісті деңгейде көмек 
көрсеткен қызмет-
керлерге, атап айт-
сам тіркеу бөлімі 
Б . Н . А к с а м б а е в а , 
Р. М . М и з а м г а л и е в а , 
терапевт дәрігер 
А . Б . А б и б у л а е в а , 
хирург дәрігер 
А.Е.Умыткалиев, медби-
келер А.М.Токтагулова, 
К . Б . О р у м б а е в а , 
И.Алдабергенова және 
аудандық аурухана 
басшысы Құрымбай 
Байқадам Болатұлына өз 
алғысымды білдіремін! 

Өз ісінің нағыз майтал-
ман мамандары қашанда 
халық үшін аянбай еңбек 
етеді. 

Құрметті ағайын, ауы-
рып ем іздегенше, ауыр-
майтын жол іздейік!

Ізгі ниетпен: 
К.ШАРИПОВА,

Жансүгіров 
ауылының тұрғыны, 

зейнеткер. 

Алғыс 
айтамын! Еңбек   жолын  қарапайым 

құрылысшыдан бастап, 
Ақсу, Көшкентал, Капал 
ауылдық округтерінің 
әкімі болып мемлекеттiк 
қызметтен абыроймен 
зейнеткерлікке шыққан 
ауданымыздың азама-
ты Қалиасқаров Мереке 
Қалиасқарұлы өмірден 
өтті. 

Мереке ағамыз 1947 
жылдың 04 караша-
сында Ақсу ауданы 
Жаңақоғам совхозы 
«Өнім» бөлімшесінде 
дүниеге келді. 1954 жылы 
Өнім бөлімшесіндегі 
«Екпінді» жеті жылдық 
мектебіне барып, 1964 
жылы «Ы.Алтынсарин» 
атындағы орта мектепті 
бітірді. Еңбек жолын 1964 
жылы «Шоқан Уалиханов» 
атындағы совхозда трак-
торшы болып бастаған.

1966 жылы 13 карашада 
совет армиясы қатарына 
алынып, «Мурманск» 
қаласында борышын 
өтеп, 1969 жылы әскерден 
оралады. 1973 жылы 
Аксу кұрылыс технику-
мына оқуға түседі. Кейін 
Жаңақоғам совхозына 
кұрылыс бөлiмiне жұмысқа 
кабылданды. 1975 жылы 
01 наурыздан бастап 
Жаңақоғам совхозында 
бригадир болып жұмыс 
істейді. 1976 жылы 21 
қаңтарда Жаңақоғам со-
вхозына құрылыс бөліміне 
меңгеруші (управляющий) 
болып тағайындалды.

1985 жылы 26 мау-

сымда Жаңақоғам совхо-
зына кұрылыс бөлімінде 
директордың орынбаса-
рына дейін көтерiлiп, 1994 
жылы 27 қыркүйекте Аксу 
ауылдық округiнiң әкiмi 
болып тағайындалады. 
1995-1999 жылдары 
қызмет атқара жүрiп сырт-
тай Талдықорған Заң ин-
ститутында құқықтану 
мамандығын тамамдаған. 
Одан соң 2002 жылы 18 
маусымнан бастап Капал 
ауылдық округінің әкiмi 
2007 жылы 16 мамыр-
дан Көшкентал ауылдық 
округінің әкімі, 2008 
жылдың 28 қарашасынан 
қайта Қапал ауылдық 
округінің әкiмi болып 
зейнеткерлікке шыққанша 
қызмет атқарған.

Қызмет атқарып жүрген 
1975 - 1985 жылдары 
аралығында бірнеше 
мақтау грамоталарымен 
марапатталған.

Есімі Ақсу ауданының 
Құрмет кітабына енгізіліп, 
зейнетке шыққан соң 
«Ақсу ауданының 
Құрметті азаматы» атағы 
берілді.

Міне осынша жыл 
ауданға еңбегі сіңген, 
қызмет істеген жылдары 
ортамызда беделді де 
белсенді, сыйлы болған 
ағамыз өмірден озды.

Аудан экономикасының 
дамуына елеулі үлес 
қосқан, ауданымыздың 
«Құрметті азаматы» Ал-
пыс жыл ауданға еңбегі 
сіңген ардагер, ағамыз 
Қалиасқаров Мере-
ке Қалиасқарұлының 
қайтыс болуына бай-
ланысты артында 
қалған отбасына, бала – 
шағасына, туған – туыс-
тарына қайғыларына 
ортақтасып, қайғырып 
көңіл айтамыз.

аудан әкімі Берік 
ТЫНЫШБАЕВ және 

әкім аппараты,
аудандық мәслихат 

төрағасы Бейбіт 
СҮЛЕЙМЕНОВ және 

мәслихат депутаттары.
Амангелді АЙТБАЕВ, 
аудандық Ақсақалдар 

кеңесінің төрағасы.
Ғабит МҰСАБАЛАНОВ,

аудандық Қоғамдық 
кеңес төрағасы.

Серікхан ЖАКУПОВ,
«AMANAT» партиясы 

аудандық филиалы 
төрағасы.

ҚАЛИАСҚАРОВ МЕРЕКЕ ҚАЛИАСҚАРҰЛЫ

«Қобызшы Молықбай» атындағы мәдениет үйінде 
аудандық жұмыспен қамту және әлеуметтік бағдарламалар 
бөлімі және аудандық мәдениет үйі қызметкерлерінің 
ұйымдастыруымен мүмкіндігі шектеулі балаларға арналған 
Жаңа жылдық ойын – сауық шарасы өткізілді. Мәдениет үйі 
қызметкерлері өз демеушілігімен Аяз – ата, Ақшақар, ертегі 
кейіпкерлерінің киімдерін киіп, балаларды қызықтырып, 
әдемі көріністермен бастап, мүмкіндігі шектеулі балалар-
ды ертегілер әлеміне саяхат жасатқандай әсер қалдырып, 
Жаңа жыл шыршасын көңілді өткізді.

Жаңа жылдық қайырымдылық, игі іс - шараға  аудан 
әкімінің орынбасары Күләйхан Тұрсынбекқызы бастап 
мәслихат төрағасы Б.Сүлейменов,  мекеме басшылары 
да бір кісідей атсалысып, балаларды құттықтады. Ойын - 
сауық Жаңа жыл  шыршасын тойлаумен жалғасты. Аудан 
әкімінің орынбасары К.Дәулетбекова Аяз атамызбен бірге 
балаларға  өз қолымен жаңа жыл сыйлықтарын табыста-
ды. Соңынан балаларға арнап шағын дастархан жасап, 
тәтті дәм татты.

Осындай шараны ұйымдастырып,  балаларды шексіз 
қуанышқа бөлеген мәдениет үйінің директоры Анар 
Серікқызына және ұжымына ата - аналар да, біз де мың 
алғыс айтамыз. Осындай көріністерді көріп тұрып, «Бір 
бала қуанса, мың періште қуанады», – деген рас па деген 
ой келеді екен. 

Алдағы уақытта да осындай қайырымды жандар 
балаларға қол ұшын беріп қуантады деп сенеміз.Ұжым, ата 
- аналар, балалардың атынан  аудан әкімдігіне, мәдениет 
қызметкерлеріне демеушілік көрсеткен қайырымды 
азаматтарға мың да бір алғысымызды айтамыз. Жаңа 
жылда  зор денсаулық, қажымас қайрат тілейміз.

Мәншүк ОМАРОВА,
ЖҚЖӘББ бөлімше меңгерушісі.

Қуанса - бала қуансын



 2000 жыл
- 2000 жыл Тәуелсіз Қазақстан тари-

хында «Мәдениетті қолдау жылымен» 
есте қалды.

- 29 шілдеде бұрынғы Семей поли-
гонындағы соңғы ядролық сынақ алаңы 
жойылды.

- 23 тамызда Қазақстан Респуб-
ликасының  Ұлттық қоры құрылды.

- 15 қыркүйекте Сиднейде XXVII  
жазғы олимпиада ойындарының алауы 
жағылды. Осы дүбірлі додада  Қазақстан 
үш алтын, төрт күміс олжалап, зор 
жетістікке жетті.

1988 жыл
- Араға 62 жыл салып Наурыз мерекесі 

қайта тойлана бастады.
- Қазақстанда 143 миллион тонна көмір 

өндіріліп, ол рекордтық деңгейге жетті. 
- КСРО-да кооперативтер құрыла бас-

тады. 24 тамызда бүкіл Кеңес одағында 
алғашқы кооперативтік банк Шымкент 
қаласында ашылды.

- 15 мамырдан бастап кеңес әскерлерін 
Ауғанстаннан шығару басталды.

- 17 қыркүйек - 2 қазан аралығында  
XXIV Жазғы олимпиада ойындары Сеул-

де өтті. Осы додада Қазақстанның ауыр 
атлеттері алғаш рет олимпиада медалін 
иеленді. 90 келі салмақта шеберлік 
сынасқан зілтемірші Анатолий Храпатый 
олимпиада чемпионы атанды. Жалпы, 
XXIV олимпиада ойындарында КСРО 

құрама командасында 30 Қазақстан спорт-

шысы қатысты. Олар әртүрлі дәрежедегі 
18 медальді иеленді.

1976 жыл
- Қаңтарда жер шарының 4 миллиар-

дыншы тұрғыны дүниеге келді.

- 16 ақпанда Кеңес Одағында алғаш рет 
«КАМАЗ» көлігі шығарылды.

- 7 мамырда - Бас хатшы Леонид Бреж-

невке Кеңес Одағының Маршалы атағы 
берілді.

- Алматының «Қайраты» Қазақстан фут-

бол тарихында алғаш рет КСРО бірінші 

лига клубтарының чемпионатында 
жеңіске жетті.

- 17 шілде - 1 тамыз  арлығында XXI 
Жазғы олимпиада ойындары Канаданың 
Монреал қаласында өтті. КСРО құрама 
командасының сапында 14 Қазақстан 
спортшысы 11 спорт түрінен бақ сынап, 
8 алтын және 2 күміс медальға ие болды.

- 18 қыркүйекте Қытай халқы көсемдері 
Мао Цзэдунді ақтық сапарға шығарып 
салды.

1964 жыл
- Дінмұхамед Қонаев Қазақстан 

Орталық комитетінің бірінші 
хатшылығына келді.

- 14 қазанда СОКП Орталық комитетінің 
қазан пленумында Н.Хрущев барлық 
партиялық қызметінен босатылды. 
Бірінші хатшылыққа Л.Брежнев келді.

- 16 қазанда  Қытай алғаш рет ядролық 
қаруын сынақтан өткізді.

- 10-24 қазан арылығында XVIII Жазғы 
олимпиада ойындары Токиода өтті. Бұл 
олимпиада алауының алғаш рет Азия 
құрлығында жағылуы еді. Олимпиаданы 
Токиода өткізу 1940 жылы да белгіленген 
болатын. Бірақ Жапонияның Қытайға 
басып кіруіне байланысты ол Хельсин-

киге ауыстырылып, артынша Екінші 
дүниежүзілік соғыстың басталуынан 
мүлдем өтпей қалды.

МАТЕРИАЛ ҒАЛАМТОР ЖЕЛІСІНЕН 
АЛЫНДЫ.

11 бетАЌСУ ӨЊІРІ29 желтоқсан 2023 жыл

Адал жар, сүйікті әке, қамқор ата, 
бауырмал туыс бола білген  ЫСҚАҚОВ 
ӘЛІБЕК ДОСЫМБЕКҰЛЫНЫҢ 

өмірден озғанына биыл 31 желтоқсан 
күні 1 жыл толады. Әкеміздің айтқан 
өсиет сөздері, өмірлік ұстанымдары, 
берген тәрбиесі, шыншылдығы, адал 
еңбегі біз үшін жадымызда мәңгілік үлгі 
- өнеге болып сақталып қалмақ. 

Артында әулетін жалғастырушы ізгі 
ұрпақтары тұрғанда әкеміздің аты еш 
уақытта өшпейді. Жатқан жеріңіз жай-

лы, топырағыңыз торқа болсын, Алла 
Тағалам өзіңізге жәннаттың ең жоғарғы 
дәрежесі Фирдаусты нәсіп етсін дей 
келе, осы сағыныш жолдарын өзіңізге 
арнадым.

ӘКЕМЕ!
Кеткеніңе бүгін міне жыл болады,
Еске алып жүзімізге жас толады.
Күні кеше қасымызда жүр едің ғой,
Тілейміз бұдан былай иман жолды.

Алла сені сынады, сындырмады,
Сонда да түсірмедің үнжырғаңды.
Мен Әке саған тартқан қызыңмын ғой,
Еске алсам тұнық көзім бұлдырлады.

Әкетай жатқан жерің қараңғы, тар,
Сен үшін қол жаятын ұрпағың бар.
Бағыштап құранды да, дұға жасап,
Жүзіңді бір көруге боламыз зар.

Папатай кіресің сен түске жиі,
Кеттің ғой бір оянбай кома күйі.
Соңғы рет жансақтауда көрдім сені,
Одан кейін кеттің ғой кебін киіп.

Есімде естеліктер бала кезгі,
"Поча" деп еркелеткен сол бір кезді.
Бетімнен бір қақпаушы ең, 
                                            жұмсақ едің,
Кетер кезде жүрегім нені сезді.

Жыл да бітті өзің де кетіп қалдың,
Жапырақтар үзілгендей ағаш - талдың.
Сендей қамқор жан бізге табылмайды,
Жүректен мәңгілікке орын алдың.

ЕСКЕ АЛУШЫЛАР: жары - Мәрия, 
ұлдары - Өркен, Дархан, қызы - 

Раушан, келіндері - Мадина, Назерке, 
немерелері - Айкүнім, Ақназар, 

Исатай, Айша, Имар, Кәусар. 

ЕСКЕ АЛУ

Жерлестеріміз өскелең ұрпаққа азаттықтың таңын бағалай білуге, қазіргі ұрпақ оны 
ешқашан естен шығармау керектігін баса айтты. «Бұл біздің елімізді тәуелсіздікке 
жеткізген, қазақша ойымызды айта алатын, қазақша оқи алатын, білім алатын, еркін 
өмір сүре алатын, өз тәуелсіздігімізді қорықпай, ешкімнен үрікпей айта алатын 
деңгейге жеткізген үлкен сара жол деп білемін».  

Желтоқсан куәгерлері аяусыз басып - жаншылған оқиға кезінде бастан 
кешкендерін әңгімелеп берді. Иә, қалай десек те сол бір кездері ел азаматтығы 
жолында күрескендердің еңбектері еш кеткен жоқ. Әрқайсысының есімдерін ел біле 
қоймас, дегенмен олар ата - бабаларымызға тән өр рухтарымен халық есінде мәңгі 
сақталары анық.  

Кеш барысында үйірме оқушылары желтоқсан оқиғасына қатысқан азаматтарға 
арнап, әйгілі ақындардың тәуелсіздік туралы өлеңдерін мәнерлеп  оқып,  
композициялық   қойылымды би арқылы шебер көрсетті. 

Мұндай кездесулер өскелең ұрпақтың эстетикалық талғамын дамытып, Отанды 
сүюге деген патриоттық сезімдерін дамытары сөзсіз. 

Кешті қорытындылай келе, мәдениет үйінің директоры Меруерт Жебегенқызы  
көпшілік атынан келген қонақтарға ризашылығын білдіріп, естелік сыйлықтар табыс-
тады. Шара мәдениет қызметкерлерінің орындауында «Қазақстаным» әнімен 
аяқталды. 

Еркіндік – еліміздің баға жетпес байлығы! Тәуелсіздігіміз тұғырлы, азат еліміз 
ғұмырлы болсын!

Меруерт УАЛИ, 
Ақсу ауылдық мәдениет үйінің директоры.   

Тәуелсіздік күні  мерекесі  қарсаңында,  Ақсу ауылдық мәдениет  үйінде    желтоқсан 
оқиғасына қатысушы жерлестермен «Елімнің бақытын тербеткен -Тәуелсіздік» атты   
кездесу кеш өткізілді. Арнайы шақырылған кешке желтоқсандық жерлестеріміз, 
ауыл тұрғындары, оқушылар  және мәдениет қызметкерлері қатысты.  

Оқушылардың  атынан сөз алған 11-сынып оқушысы ата - бабаларымыздың ар-

мандап кеткен Тәуелсіздікті әрқашан қадірлейтіндіктерін жеткізе отырып, желтоқсан 
көтерілісіне қатысқан сол кездегі жастар, қазіргі аға - апайларымызға шексіз 
алғыстарын білдірді. 

«Біз Тәуелсіздікті әрқашан қадірлеп өтеміз. Себебі, кезінде ата - бабаларымыз 
Сарыарқаның төсіне ел қондырсам, берекелі, мерекелі ел болсам деген арманының 
куәгері - біздерміз. Әрине, 1986 жылы  аға - апаларымыз алаңға шығып, осы бүгінгі 
тәуелсіздігімізге жеткізіп отырсыздар. Сол үшін өскелең ұрпақтың  атынан Сіздерге 
шексіз алғысымызды білдіргіміз келеді. Тәуелсіздік - тәңірдің бізге берген тәтті 
сыйы деп білеміз, себебі, осы тәуелсіздіктің арқасында біз ендігі даму кезеңіне аяқ 
бастық, сондықтан осы еркіндікті әрқашан қастарлеп, қадірін түсіне білейік дегім 
келеді”,- деп өз ойын білдірді. 

Биыл "Желтоқсан оқиғасына - 32 жыл!" Бұл оқиға қазақ халқының сүйегіне басқан 
таңбадай есінде қалады. Солақай саясатқа қарсы шығып, қазақ жастарының 
мүддесін көтерген сол кездегі жастар, желтоқсан оқиғасына қатысушылар ерекше 
ерлік көрсетті.  

2023 жылдың 9 айында камералдық 
бақылаумен жалпы сомасы 348,5 
млрд. теңгеге 12 735 лот қамтылды. 
Камералдық бақылау нәтижелері бой-

ынша анықталған бұзушылықтарды жою 
туралы 2131 хабарлама жіберілді.

Бұзушылықтарды жою туралы ха-

барламаларды орындамағаны не 
тиісінше орындамағаны үшін әкімшілік 
жауаптылық көзделген.

Сонымен қатар, уәкілетті ор-

ган лауазымды адамдардың 
бұзушылықтарды жою туралы ха-

барламаларды орындамағаны 
не тиісінше орындамағаны үшін 
жауапкершілігін қарады және әкімшілік 
құқық бұзушылықтар туралы Кодекстің 
462-бабының 3-бөлігінде көзделген жал-

пы сомасы 1086,8 мың теңгеге 58 хатта-

ма жасалды.
Бұл ретте, ӘҚБтК ҚР 207-бабы 

2-тармағына сәйкес "Лауазымды тұлға 
камералдық бақылау нәтижелері бой-

ынша анықталған бұзушылықтар дербес 
жойылған жағдайда, тексерілетін тұлғаға 
камералдық бақылау нәтижелері бойын-

ша анықталған бұзушылықтарды жою 
туралы хабарлама тапсырылған күннен 
кейінгі күннен бастап он жұмыс күні 
ішінде осы бапта көзделген әкімшілік 
жауапкершілікке тартылуға жатпайды".

"Әкімшілік құқық бұзушылық туралы" 
Қазақстан Республикасы Кодексінің 207-
бабы 2-тармағына сәйкес, 3 мыңнан 
астам лауазымды тұлға 489 162,1 
мың теңгеден астам сомаға әкімшілік 
жауапкершіліктен босатылды.

ЖЕТІСУ ОБЛЫСЫ 
БОЙЫНША ІШКІ МЕМЛЕКЕТТІК 

АУДИТ ДЕПАРТАМЕНТІ.

КАМЕРАЛДЫҚ 
БАҚЫЛАУМЕН 
АНЫҚТАЛҒАН   

БҰЗУШЫЛЫҚТАРДЫ 
ЖОЮ ТУРАЛЫ 

ХАБАРЛАМАЛАРДЫ 
ОРЫНДАМАҒАНЫ 

НЕ ТИІСІНШЕ 
ОРЫНДАМАҒАНЫ 

ТУРАЛЫ

Елімнің бақытын 
тербеткен-Тәуелсіздік!

Ұлу жылында тарихта қандай 
елеулі оқиғалар болған?

